
 

TEJIENDO CANTOS CON UNTAK WAM Y EL KØRØSRØP DESDE EL 

NAKKUK EN NAMUY WAM CON LOS NIÑOS Y NIÑAS MISAK EN TIEMPOS 

DE PANDEMIA. HACIA EL FORTALECIMIENTO DE LA EDUCACIÓN 

PROPIA EN LA VEREDA MICHAMBE, RESGUARDO DE GUAMBIA-

MUNICIPIO DE SILVIA (CAUCA) 

 

NANCY MILENA TUMIÑA MUELAS 

 

 

     UNIVERSIDAD DEL CAUCA 

FACULTAD DE CIENCIAS SOCIALES Y HUMANAS 

DEPARTAMENTO DE ESTUDIOS INTERCULTURALES 

LICENCIATURA EN ETNOEDUCACIÓN 

2022 

 

 



 

2 

 

TEJIENDO CANTOS CON UNTAK WAM Y EL KØRØSRØP DESDE EL 

NAKKUK EN NAMUY WAM CON LOS NIÑOS Y NIÑAS MISAK EN TIEMPOS 

DE PANDEMIA. HACIA EL FORTALECIMIENTO DE LA EDUCACIÓN 

PROPIA EN LA VEREDA MICHAMBE, RESGUARDO DE GUAMBIA-

MUNICIPIO DE SILVIA (CAUCA) 

 

Urek pa lutө marik kuan waminchipik kөn ney kusrep lincha uninuk Licenciatura en 

Etnoeducación yu nemartrap 

 

 

LUTϴ WAN MARϴPIK 

NANCY MILENA TUMIÑA MUELAS  

 

 

LUTϴ MAY MARAM PURUKUPIK 

Abuatambayá Mg. WILLIAN JAIRO MAVISOY MUCHAVISOY  

 

 

UNIVERSIDAD DEL CAUCA 

FACULTAD DE CIENCIAS SOCIALES Y HUMANAS 

DEPARTAMENTO DE ESTUDIOS INTERCULTURALES 

LICENCIATURA EN ETNOEDUCACIÓN 

POPAYÁN, CAUCA  

2022 



 

3 

 

 

 NOTA DE ACEPTACIÓN   

___________________________   

___________________________   

___________________________   

___________________________   

 

Director,  _____________________________ 

Abuatambayá Mg. Willian Jairo Mavisoy Muchavisoy 

      

Jurado, ___________________________ 

 

 

Jurado, __ _________________________ 

 

 

 

 

 

 

 

 

 

 

 

 

 



 

4 

 

UTƟMERAN KUP 

LISTA DE FOTOS ----------------------------------------------------------------------------------- 6 
LISTA DE ILUSTRACIONES -------------------------------------------------------------------- 7 

LISTA DE TABLAS --------------------------------------------------------------------------------- 7 
PAI CHIPIK ------------------------------------------------------------------------------------------- 8 
NOTA PAR MÍ LECTOR -------------------------------------------------------------------------- 9 
LANTӨTӨ CHI ISUA PӨRIK ------------------------------------------------------------------- 10 

Resumen en español. --------------------------------------------------------------------------- 10 

LUTӨKUTRI CHI ISUA PӨRIK --------------------------------------------------------------- 11 

Introducción en español ------------------------------------------------------------------------ 11 

KAN UTӨ YU. YAMPU KӨSӨSREIK WAMMERAN “PEDAGOGÍA DESDE LA 

COCINA” --------------------------------------------------------------------------------------------- 14 

Aproximación en español a la pedagogía desde la cocina. -------------------------------- 14 

Lutөwan Chu marikwan waminchipik. --------------------------------------------------------- 16 

Srөnpikullu srө. ------------------------------------------------------------------------------------ 18 

Pisha melsreik -------------------------------------------------------------------------------------- 20 

Urechelө yampu kutri maik amtruikun eshkapik. Desde una perspectiva sociocultural.22 

Ilөsrkөpik. ------------------------------------------------------------------------------------------- 23 

PA UTӨYU. YA PӨTӨKATAN WAMMERA “PEDAGOGIA AL REDEDOR DE 

LA CASA” -------------------------------------------------------------------------------------------- 27 

Aproximación en español a la “Pedagogía alrededor de la casa”. ----------------------- 27 

Tөrmarөpik. ----------------------------------------------------------------------------------------- 31 

Kөrөsreik wamwan chincha isuik. --------------------------------------------------------------- 33 

Kөrөsreik wamkөncha srumerayu pөrik. ------------------------------------------------------- 34 

Namui wamwan Waminchipik. ------------------------------------------------------------------ 36 

Yatul yu wammera. -------------------------------------------------------------------------------- 37 

Taska lutө marinuk wammera. ------------------------------------------------------------------- 38 

PѲN UTӨYU. YAWAMPIK “PEDAGOGÍA FUERA DE LA CASA” ----------------- 41 

Aproximación en español a la “Pedagogía fuera de la casa”. ---------------------------- 41 



 

5 

 

Chu nepumikwan waminchipik. ----------------------------------------------------------------- 43 

Purayeik --------------------------------------------------------------------------------------------- 43 

Kilka trawa asilө ----------------------------------------------------------------------------------- 45 

Nai lutөwan kementapikwan trawa asik. ------------------------------------------------------- 47 

Lamө trawa asha, mayelөpa marөp utө. -------------------------------------------------------- 49 

Kusrentrap amtruik mөrik lutө marөp purampik. --------------------------------------------- 53 

Yampu wammeran --------------------------------------------------------------------------------- 55 

Ya pөtөkatan wammera. -------------------------------------------------------------------------- 56 

Ya wampik wammeran. --------------------------------------------------------------------------- 56 

Resumen de principales actividades en español. ------------------------------------------- 62 

TATA, MAMA --------------------------------------------------------------------------------------- 63 

Aproximación en español sobre la autoridad y la dualidad. ------------------------------ 63 

Numisak, Ishu misak, Mama misrtrapik. ------------------------------------------------------- 65 

Numisak Tata Misrtrapik wammera. ------------------------------------------------------------ 71 

KӨRӨSREIK TӨKA KASRAK KӨTRӨISRILӨ PӨRӨP. ------------------------------ 75 

Aproximación en esapañol sobre los “cantos desde los consejos de los Mayores”.--- 75 

Kasrak Kөtrөisrilө. --------------------------------------------------------------------------------- 81 

Namuy pөtөkatan. ------------------------------------------------------------------------------- 81 

Yampu kutri kusrep      ------------------------------------------------------------------------- 81 

NӨSIK MENTӨSRKEILӨ ----------------------------------------------------------------------- 82 

Pirөwan untarap. ----------------------------------------------------------------------------------- 82 

Mөkurek kucha lutө marөp. ---------------------------------------------------------------------- 83 

Yampu, yapөtөkatan chi palөmөntrei purukupik. --------------------------------------------- 83 

Pishintө waramikwan isua kusrep. -------------------------------------------------------------- 84 

MARӨP AMPAMIK ------------------------------------------------------------------------------- 84 
CONCLUSIONES ----------------------------------------------------------------------------------- 85 



 

6 

 

Glosario Misak --------------------------------------------------------------------------------------- 86 

Referencias y Voces --------------------------------------------------------------------------------- 88 
BIBLIOGRAFIA ------------------------------------------------------------------------------------ 89 
 

LISTA DE FOTOS 

Foto 1. Encuentro Pөtөtulyayu kusrep purampinuk, fotografias Nancy Milena Tumiña, 22 

de octubre 2020, Montaje propio…………………………………………………….17 

Foto 2 kan unө pila nemisrinuk kasrak purampik, Fotografias Nancy Milena Tumiña M 25 

de noviembre 2020, montaje propio……………………………………………………..18                                                                                                                                         

Foto 3. Nakkuk. Fotografías de Nancy Milena Tumiña noviembre 02 de 2020, Montaje 

propio. .................................................................................................................................. 26 

Foto 4. Semillas de vida en la minga. Fotografías de Nancy Milena Tumiña 28 de 

septiembre 2020, Montaje propio………………………………………………………..23 

Foto 5.   Yatul yu nei yawelөpa 20 de enero 2021, fotografía Nancy Milena Tumiña 

Montaje Porpio…………………………………………………………………………..33 

 

Foto 6. Nei lutө marikwan eshkap. 20 de enero 2021 fotografia, Nancy Milena Tumiña 

Montaje Propio…………………………………………………………………..……61 

Foto 7. Mamikku kutri kөrөsreik wamwankusremik. Encuentro 13 septiembre 2020, por, 

Nancy Milena Tumiña Montaje propio…….......................................................................63 

Foto 8. Namui ellmarik nuk isumtik puinuk, 25 de diciembre 2020. Fotografía Nancy 

Milena Tumiña, Montaje Propio……………………………………………………….65 

Foto 9. Yampu lincha putreilan pisik, 09 enero 2021, fotografía Nancy Milena Tumiña, 

montaje propio……………………………………………………………………………68   

Foto 10. Kөrөsreik wamwan paya mөrik, 19 de enero 2021.Nancy Milena Tumiña, 

montaje 

propio………………………………………………………………………….………..69  



 

7 

 

Foto 11. Kөrөsreik wamwan kusrep. 29 de enero 2021, Fotografia, Nancy Milena Tumiña, 

montaje propio…………………………………………………………………………..71 

Foto 12. Urek pirөwan untarap, Fotografíías de Nancy Milena Tumiña……….……….. 77 

Foto 13. Shur merapa lutө maram kusrep. Fotografías de Nancy Milena Tumiña………78 

Foto 14. Nan pishintө tsumikwan purukupik. Fotografías de Nancy Milena Tumiña……79 

Foto 15. Pishintө waramikwan kusrep. Fotografías de Nancy Milena Tumiña………….79 

LISTA DE ILUSTRACIONES 

Ilustración 1. Kөrөsreik wamwan tөr marөpik. Montaje propio........................................ 34 

Ilustración 2. La distribución del "ya". Elaboración propia. .............................................. 54 

Ilustración 3. Las tres dimensiones alrededor de el Kөrөsreik wam. Elaboración propia. 55 

Ilustración 4. Proceso general de las actividades P.P.E. en castellano………………….87 

LISTA DE TABLAS 

Tabla 1. Encuentros para la siembra de conocimientos propios. ........................................ 58 

Tabla 2. Encuentros con las semillas para siembra de conocimientos segunda fase. ......... 60 

Tabla 3. Encuentro con semillas para la siembra de conocimientos propios, tercera fase. 61 

 

 

 

 

 

 

 

file:///F:/UNICAUCA/CARRERA%20UNIVERSITARIA/5.%20Solo%20Lic.%20Etnoeducación/b.%20Docencia%20Etnoeducación/2021%20Etnoeducación_Mavisoy/a.%20Asignaturas%202021-2/d.%202021-2%20TG-PPE/Avances%20Nancy%20Milena%20Tumiña/NAMUY%20%20KϴRϴSREIK%20WAM%20MERAN_Nancy_19_02_2022.docx%23_Toc98430323


 

8 

 

PAI CHIPIK 

 

k lutөwane untak tөka, nu isua pөrөppe naimөskei Manuel Julio Tumiña nai usri 

Maria Antonia Muelas trukutri nai numөsrey Lucy Marbel Tumiña wanpa isua pөrar, 

kaken nөmuy wamtөka, kualilөtөka, Misak Misak kөrik pala yap trap punap intrei 

kusrenaninukutri yusrө puinatan, treyu kasrak kөtan ik lutөwan nemara nei lutө kөp 

ñimuikөp kөn chip pasramik.  

 

Tretөwei, unkua chintrap nai yauelan, ya pөtөkatan lincha warapelan, tru ututө ushameran, 

pimeran, Namui pirөwan, tusrmeran. Kan kan nөm wam lasrpichip pөtreinuk mөra, asha, 

isua¸ wamincha maramikwan kusrenantan. Trukutri nu untak tөka srөmpikullu palasrө 

urekchelan maya nuken pai chintrap, lincha tul ampamik kөn chipene, trukuintө kasratө 

palap misrmө kusrentrap lintikwan. Tretөwei urekwei usralchelan, mөskalan kucha yampu 

lutө martrei karuinuk ñim wamtөka purukup putreikwan.  

 

Namui tatamerankucha pai chintrap, misakwan mur pumөntrei sөtөpөntreikwan, untak 

tөka utөmeran malsrөp amtruikwan, pila mөrik tata mera licha amtruinuk untak tөka 

purukuikwan. Tretөwei pai tamikpe tata mereinuk lutө tranen pulelөpa lincha kualinuk 

asiklө misrar, British Council yu Patricia Navas wan, nan pөn pila tasik traninuk nu isum 

purukutan, pulelө kөpentө namui namuiwan untak tөka kөntrei nu isunanөp kusrennik kөn 

 

Srape, nai kusrenanөpelan lamiik kөpen kutri, mөi yautukusrenanөpelөkatik Programa 

Etnoeducaciónyu kusrenanөpelan mөy srape katik lincha tasik tranөp kiltun kekuanөp atrik 

kөn kusrempurukupik WILLIAN JAIRO MAVISOY MUCHAVISOY mayanken pai pai 

chintrap. 

 

Unkua Pai 

Nancy Milena Tumiña Muelas. 

 

 

I 



 

9 

 

NOTA PARA MI LECTOR 

 

Ha sido relevante pensar en mi mundo propio para decir muchas cosas desde mi idioma 

que viene en una estrecha relación con el territorio-seres-gente en medio de lagunas, ríos, 

montañas acompañado de páramos, vientos y truenos. Este lenguaje lo considero muy 

sagrado porque hacer educación propia significa pensar y hablar con legua propia. Por eso 

quiero compartirles a mis hermanas y hermanos del pueblo Misak el resultado de mi 

experiencia etnoeducativa en la lengua que el pueblo quiere seguir existiendo, el nam trik. 

Pero también quiero dar a conocer a mis compañeros y compañeras de la Licenciatura en 

Etnoeducación y al resto de los amigos educadores comunitarios y profesionales de la 

educación, que están y han pasado por la Universidad del Cauca, unas notas en español,  al 

inicio de cada capítulo y al final un glosario Misak, porque considero que compartir 

también contribuye ha despertar acciones etnoeducativas e interculturales  y hacer 

etnoeducación no es educar para competir, es hacer educación para la vida en conjunto con 

la madre tierra, con la naturaleza y con nuestras formas de vida.  

 

 

Espero que este texto sea de su completo agrado. 

LANTӨTӨ CHI ISUA PӨRIK 

k lutө marikpe 2020 wai kuantrө utu maramik nepupen, NAMUI KϴRϴSREIK 

WAMMERAN SRϴMPIKULLUSRϴ UREKMERAPA KASRAK KөTRϴISRAP 

KUSREP PURAMPINUK pөrik kөtre. Namui urekwan muntөkucha misakpe, 

kөrikpala, ustik, kusrtik, kөtrөtik kөmikwan isunanөp waminchipikөtre. Numisakmerakutri 

mantar urechelө katikwey isua marikkөtre, pulөwammeipe Multigrado yuelөpa.  

Kөrөsreik wammerape nam misak tsumikwan nu waminchipelө srukku pөrik warapik 

kuinkөpen, truyukutri kan wamchikwan metrөtrawa yampu, yapөtөkatan, yawampisrө 

wam mөrөp kusrep ampikkөn. Kөrөsreik wamwan matrak kantө srua kusrep yamikwan 

isupik kөntrei, kakentө kusremikpe kusrenanik yamerayutөkөmө, yaukutri pөlmarөpik 

kuinkөpen truilan isunanөpik kөn, urekwan lata, usri mөskawan lata. Tru kөmne, kasrak 

kөtrөisrilankucha kepasrikkөtre, kusremikku lattrei isua,  nam kusrep amtruinuk urekpa 

paya mөrinuk, wamintinuk, pөrinuk kutri metrөtrawa kasrak kөtrөisriklө mayaelө mөrөp, 

kusrep ampamikwei asik isua marik kөtre wentөsrө pishintө waramik kөntrei isua. 

Nөtrө wammera. kөrөrөsreik wam, kasrak kөtrөisriklө, kusrei yamera.  

Resumen en español. 

En el año 2020 tiempos de pandemia covid 19, realicé mi trabajo de Práctica 

Pedagógica Etnoeducativa titulado Con los niños y niñas de la Vereda Michambe, 

aprendo los consejos de los mayores desde los cantos.  Para que los niños y niñas 

desde la etapa de gestación hasta salir a los colegios y universidades, se den cuenta 

que la educación no solo se vive en la escuela. La educación se construye desde la 

casa, alrededor de la casa y fuera de la casa, que son espacios educativos que ayudan a 

fortalecer la educación propia Misak, el idioma Propio y como complementa la 

educación de afuera. 

Los consejos de los mayores es el tema principal que trabajamos en esta 

sistematización, ya que esos consejos son los que nos garantiza la armonía de la vida 

Misak en el futuro. Los consejos de los mayores tomados desde la tradición oral o el 

lenguaje natural escrito en los petroglifos, hacen parte de este trabajo que este escrito 

en idioma propio, y por último construimos los cantos en namuy wam para niños, 

niñas Misak y docentes que les interesen educar con alegria en los diferentes espacios 

pedagógicos.  

 

Palabras claves. Consejo, educación, Cantos, idioma propio, espacios pedagogicos. 

I 

LUTӨKUTRI CHI ISUA PӨRIK 

Introducción en español 

Este trabajo da a conocer la importancia de trasmitir los consejos de los 

mayores a nuestros niños y niñas, para que en su proceso de liderazgo tenga los 

fundamentos misak que son; solidario, atento, agil, trabajador y respetuoso con los 

demás, para que asi pueda vivir en armonía consigo mismo y con los demás.  

Este trabajo lo realicé teniendo en cuenta la observación de aula que 

desarrolamos entre dos personas en el colegio Mama Manuela en el año 2019, la 

observación la realicé con los grados terceros y quintos, algunos días con el grado 

primero. En esta observación encontré debilidades o problemáticas en los niños y 

niñas Misak , la perdidad del idioma propio Misak, de esta problemática entregamos 

una proyección a la universidad, para poder realizar la P.P.E que era “construir cantos 

en Namuy wam, para recuperar y fortalecer la educación propia y nuestro idioma”, 

pero en al año 2020 llego la pandemia y cerraron todas la escuelas y colegios en 

nuestro resguardo, es aquí donde nos tocó sentarnos con los docentes de la universidad 

virtualmente, para buscar solución y no quedarnos en las practica.  

Cada uno y una de nosotros realizamos una propuesta de trabajo en la que yo 

propuse realizar la práctica en la vereda Michambe con los niños y niñas que viven 

cerca de mi casa. Cuando empecé la practica con los niños de mi vereda, me tocó 

volver a hacer primero la observación y a la vez realizar la practica, fuen un trabajo 

doble en donde la propuesta cambio un poco. En esta observación los niños y las 

niñas, la mayoría hablaban el idioma, pero mezclaban el castellano con el namuy wam 

y ademas utillizaban palabras “groseras” que incomodaron las clases a las niñas y 

niños que no estabn acostubrados a la forma de hablar. Para ellos se veía muy normal 

hablar con groserías, ya que desde la familia de algunos niños tienen esa costumbre de 

hablar con palabras groseras. Por eso, aparte de recuperar y fortalecer el idioma 

propio, quise complementar los consejos de los mayores, ya que he notado tambien la 

debilidad de la trasmisión la educación propia desde la tradición oral en cada uno de 

los hogares. 

Para este trabajo encontré temas muy importantes que me ayudaron a construir 

la estrutura de mi trabajo en el libro parөsөtө, un libro pedagógico construido en la 

escuela el Cacique encabezado por los docentes Taita Misael Aranda y Mama Luz 

Dari Aranda y demás.  

La estructura esta construida por espacios pedagógicos que son; educación 

dentro de la Casa, educación alrededor de la casa y educación fuera de la casa. En 

cada una de estos 3 espacios contiene subtemas que ayudan a concluir al final la 

construcción de cantos en namuy wam y entender el sentido de hablar el idioma 

propio desde los consejos de los mayores. De igual manera, paso a expresar las 

conclusiones de mi trabajo dejando como tarea temas de investigación que se puede 

seguir trabajanado, luego termino con un glosario Misak que contiene palabras y 

fraces que ayudan a entender el esquema y la estructura de mi trabajo.  

k lutөpe nu kementa waminchippe namui wamwan, kөrөsreik wamwan waminchipik 

kөtre. Namui kөrөsreik wam chukutri atrupikkuik, chi utөmerayutө wam 

lasrpichipikkuik, nam misak misak lincha pөntramikpe yampukutri kusremikwan, 

wamtөken kuelelө kөntrei lutө marikkөtre 

Ik lutөwan өyamei isuppe, yautusrө katөkuchi nepua ashchap kusrentrap isua wepieinuk 

programa Licencitura en Etnoeducaciónyu namui namuiwan katөkuchi untak tөkei kөntrei 

kusrenaninuk, yantө nemaram lutau kan lutө martrap wepiamik nepuikөn, kan kusrenanik 

yau trawa ashchap ampamik kөn chipen Kusrenanik yamerayu chi utөmerayu katөkuchi 

kullak pөntrөtashchap aship ampik kөn, pailө patө wepampamik nepupen, trek utөyu 

nampe kusrenanik ya Mama Manuela srө, tercero y quinto putrap urekwan aship, paya 

mөrөp, ampik kuikөn, truyu lamө ilөsrkөpik nepua asinuk, namui wamwan purө nu 

kullareik nepua asik kөn.  

Ik lutөwan marөppe 2019 pilawei marik kөtre srape pөlmerayu, inchen yantө 2020 kepipen 

nupiampөkatөsrөnkutri murpullin kuantrө atrun chipen kusrenanik yamera pөntrampum 

nepupen isup mentik kөn, kusrep putrapelө kusrempurukupelөpa, Truyu kan kekөtө isua 

yapulu yau urekmerapa lutө wan martrein chipen Practica pedagógica etnoeducativa 

Pisrankullu nai yapulu urekmerapa untak tөka marik kөn. 

Yantө pisrankullusrө urekpa marөp mentөpen, kullakpe namui wamyutөkөmө katөkan 

kullak nepua asik kөn. Namui wamwan lusrө kan 1(11) puinuk pakatөpe namui wamwan 

waminchimupene, kanelөpe sөtөpa waminchipelөtө puik kөn, inchentө trupe purө tsakelө, 

kelatrөtө urekmera puik kөn. Truyu mantө martrap isuikwan proyecciónwan yunөmaram 

nepuik kөn, namui wamwan kasrak kөtrөisrik tөka purukumiktө kөmө, kampawam 

srukmerayu pөra wariklөyu wammera nөtrө kusrenanөpelө pөntrөpene, kan wam 

metrөtrawa kusrentrap isuik kөn, truipe KƟRƟSREIK WAM WAN.   

Incha, nai lutө wan asөsrkamikpe NAMUI KϴRϴSREIK WAMMERAN, SRϴMPI 

KULLUSRϴ UREKMERAPA KUSREP PURAMPINUK marikkөtre namui wamwan mur 

                                                 

1 Өyamei muntamikwan pөrөppe kampawammei pөramikuan kepasrөp pөrikkөn. 

I 

marөp, kөrөsreik wammeran isunanөp, yampumerayu paya mөrөp, urekwei wamyukutri 

metrөtrawa kasrak kөtrөisrik pөrөp intik kөtre, urekwan kasraranөp, kusrem purukupikwan 

tasik tranөp inchapik.  

Lutөkutri wamintinuk, nөtrө utөmeran kepasrөppe ya yukutri isua marik kөtre, yape kaken 

namui usri kuikөppe nam mantө nөtrөrap ampamiku yaukutri pөl marөpik kөpen, pөn utө 

isuikөn, kan utөyu; Yampu kөrөsreik wammeran “Pedagogía desde la cocina” 

ikutөyupe srөmpikullu chukuiwan waminchip, yampu kutri urechelө maik amtruikwan, 

nakkukyu lincha putrөpen maik wam lasrpichip putreikuan waminchipkөn. Pa Utөyupe Ya 

pөtөkatan wammera “Pedagogia alrededor de la casa” ikutөyupe yampukutri kusrewa 

ya pөtөkatan wammeran kusrep yamikwan waminchipikөtre, truyu tamara pөrөp, tөrmarөp 

utөwan waminchipikpe; Kөrөsreik wamwan chincha isua marikwan waminchip, kөrөsreik 

wammerape mөilө kuy, Yatulyu kөrөsreik wammerape mөilөkuy, Taska lutө mariknuk 

kөrөsreik wammerape chu kementapik kuy wammөrөsrөpikөn. Yantө pөn utөyupe 

Yawampik kөrөsreik wammera “Pedagogía fuera de la casa”, yupe, katөkuchi nөtrөpa 

urekku kusrenanөp ampimikwan isua kementapik kөn, utөmerape ilө kөtre; Chu nepumik, 

Trawa asha lutө marielө, Wampikkutri trawa asha lutө marielan trukutri kusrentrap 

amtruik mөrik lutө marөp amtruikwan waminchipik kөn.  

Өyamei tamarөp marinuk srape yantө Tata, mamasrөn katik waminchipikwan isua 

marikkөtre. “parөsөtө” wan, trawa ashen trupөrap waminchipikkөpene, trunun asha, isua 

pөrikkөtre, lamө pөra melsrөntrap: 

“Educación propia de la cultura Misak, es transmitida en la tradición oral por los 

mayores en la cocina, primer espacio pedagógico donde el niño y la niña comienzan a 

ver, escuchar y palpar la realidad de su entorno. También se transmite por los mayores 

en sus lugares de trabajo, simbolizados en la minga para todas las actividades; éste es 

otro espacio importante para la educación del niño y el joven, cuando participa de 

estas actividades. Hay además otros espacios de educación en los que se aprende por 

medio de las costumbres, de la práctica de la oralidad en la vida socio-cultural; se 

puede decir que son espacios pedagógicos de formación del hombre y la mujer 

Misak.”. (Dagua y otros, 2012 p.16). 

 

Ik kilkawan pөrөppe anisrtrapusrө kusrenanik yau namui namuiwan kepasrtrap alapik 

pөrik kuitre, kusrei ya merayu, kusrenanөpelan namuimai isuntrapcha pөlmarinukkutri 

may Marilө kөpen truyu kutri metrөtrawa, taita Misael Aranda, Mama Luz Dary, 

kusrenanөpelөpa trukutri yautu kusrenanөpelөpa pөrikwan tapikui asha, metrөtrawa nai 

lutөwan estructuran isua marikkөn. 

Estructura wamintikututө, lutөwan malsrөp yeinuk srape; marөp ampamik y glosario 

Misakwan tөrmarөp ipik kөn. Marөp ampamik teinukpe na chi nepua asikwan, nepua 

martrap isuinuk chukatik nepuikwan, trukutri chi lөtө marөp ampamikwan isup, alap 

yamikwan waminchipik kөn. Trukutrimpe Glosario Misakteikpe wam merakөtre kan kilka 

pөrөppe maikөpen pөrmө lutөkutri yamik kөtre, kan wasr sreinukma pөlsruku pөlpasra 

cincha pasramne katik tamara srap lateitөwei pөrөpyamikkөtre wammera, introducción, 

objetivos, justificación, teilө tamarөp yeinuk wammera mөilөyupe na isua pөrikkөtre 

mөilөyupe painuk eshkapen pөra pөnsreilө kөtre.    

KAN UTӨ YU. YAMPU KӨSӨSREIK 

WAMMERAN “PEDAGOGÍA DESDE 

LA COCINA” 

“Alrededor del fuego, sentados en sus bancos de madera, los mayores 

hablan y en su voz caminan la sabiduría y el conocimiento de los 

anteriores. En su consejo, los hijos aprenden el manejo, aprenden el 

trato; allí se hacen Guambianos” 

Comité de Historia (1996)  

 

Aproximación en español a la pedagogía desde la cocina. 

La pedagogía desde la cocina en el sentido misak, lo tomamos como un espacio 

fundamental, porque es el inicio de una vida para el futuro. Para el misak la vida se 

atiende desde la preconcepción (pensar la vida y la educación desde antes de la etapa 

de embarazo), por tanto, la educación en la cocina se trasmite oralmente y se vive en 

los que haceres de la cocina, pricipalmente con la mujer. Los cuidados que se debe 

tener con los objetos de la cocina, con la comida, con los oficios que hago, cómo 

hablo y el escuchar los sueños que tengo en el transcurso del embarazo. Es aquí donde 

inicia la relación estrecha entre el territorio, seres, gente desde la cocina.  

Nuestro Pueblo Misak bajo el direccionamiento del Cabildo Indígena del 

Resguardo de Guambia se ubica al Suroccidente de Colombia, departamento del 

Cauca, municipio de Silvia. En la actualidad contamos con cerca de 15.000 habitantes 

de acuerdo con el censo 2021. A pesar de la historia violencia que buscó exterminar a 

los pueblos originarios y las distintas formas de colonización de la actualidad, nuestra 

comunidad Misak conserva el idioma propio (Namuy Wam), principios de vida, usos 

y costumbres, que, aunque permeadas por otras culturas, buscan pervivir en el tiempo 

y en el espacio. Entre las principales actividades económicas están la agricultura, 

ganadería, piscicultura, comercialización de artesanías, turismo, entre otros.  

A partir de la década de 1970, la conservación de la identidad cultural y la 

incansable lucha por el derecho a vivir en armonía, en el marco de la recuperación de 

las tierras y el surgimiento del movimiento indígena CRIC liderados por Taita Javier 

Calambas, taita Trino Morales, han pasado momentos significativos para el pueblo 

Misak, comunidades indígenas y campesinos. En el año 1980 el Pueblo Misak en 

conjunto con la comunidad recupera la Hacienda las Mercedes hoy llamada Santiago 

de Guambia. En esta recuperación sale el lema de “Recuperar la tierra para recuperarlo 

todo”. Liderado por taita Segundo Tunubala, Con este lema pasamos ya al año 1985 a 

realizar planes educativos propios Misak, para las escuelas y colegio.  

Con grandes luchas luego pasamos hablar otras fechas siginificativas que fue 

llegar a la Asamblea Nacional Constituyente de 1991. Años más tarde, en el Plan de 

Vida del Pueblo Misak (1994), se buscó generar un direccionamiento que permitiera 

fortalecer la identidad cultural en distintos espacios de la vida Misak,  

Dentro de este espacio, esta compuesta por subtemas que son los siguientes.  

Contexto donde se realizó la Práctica Pedagógica Etnoeducativa, explicando un 

poco del por qué se llama la vereda Srөnpikulli “Michambe” y desde una perspectiva 

sociocultural de los niños y las niñas que hicieron parte de la práctica pedagógica, 

intento conocer las similitues y diferencias de cada una de las familias, por ejemplo, la 

forma de ser y hablar. Se comenta en esta misma sección, las observaciones 

etnoeducativas del colegio Mama Manuela antes de la pandemia y otra con los niños y 

niñas de la escuela 20 de Julio de la vereda Michambe, durante la pandemia.  

En las Problemáticas de las obsevación había identificado la perdida del 

Namui wam en los grados tereceros y quintos en la institución educativa Mama 

Manuela. Cuando llegó la pandemia, el resto de la práctica la realicé con los niños y 

las niñas de la vereda Michambe, en donde identifiqué la debilidad en trasmitir los 

conocimientos y saberes a través de los consejos, por la forma como se dirijian a las 

niñas, con palabras groceras, que les incomodó estar en las clases, tanto que llevó a 

una de las niñas ausentarse de las clases y me tocó ir a su casa a preguntar el motivo 

por la que no regresó. La niña desde la confianza me comentó la incomodidad que 

había sentido por como los niños dirigían la palabra hacia las niñas, este hecho lo 

asumí como un problema y a la vez, preguntarme ¿Cómo puedo educar durante 

práctica para atender esta situación? 

 

tөmerayu, yampu kөrөsreik wammerayu Kepasrөp wamintamikpe, nөtrө kusrep 

purampamik utөyu kөtre. Kan ishuk misak Numisakwan kitө uñen kutri 

kөrөsrepelө kuinuk, yampu nakkuku mantө lincha wamikwan, trarmeran mantө 

ketsaramikwan, pankumerayu wammөrөp lincha putrappe latriuta wamөtө, karupene өl 

U 

kutra llirap maramikwan, nak murwirөp utrөpene pitөka utramik, tak peñene sre attrapuik 

mөra ellwamik, ullishik yampu pinatrupene ushameran ashchap ippe pishinkucha yamik 

waminchipelөkөtre namui shur, shura mera lincha putreinukpe, treelө wamintilan mөra 

chimaramelan marinukkutrimpe, yampukutri wasrөnta, pishintө tap lincha putrөntrei 

kөrөsrөp kusrennөp purampelөkuitre.  

Nөtrө wammeran yampu kutri nakkuk merayu kusrep lincha amtruinuk kutrimpe yantө 

nakchaku, nunakchak srөnkatik pishintө llirap unamik pupik kөncha waminchipelө kөn. 

Incha nampe yampu wammeran urekchipa payamөrөp, aship, kusrep lincha amtruinuk, 

namui shur, shuramera pulelө pumuatө kutri wammeran metrөtrawa kusrep ampikkөn 

mөiyampe kөrөsreik wammerane nu kullarap pasrai nepua asha. Chimerane wammөrmup, 

pesannap, patsap pasrөpene, ik utөchelan metrөtrawa kusrep purampíkwan pөrikkөtre. 

Lamө Taita Avelino Dagua wamintiklan metrөtrawa kilka pөrilө warөpene isup purampik 

kөn. Yampu wammeran pөrikwan metrөtrawa pөra melsrөntrap.  

“En el mundo Misak la casa ocupa un lugar fundamental en el territorio y en ella la 

cocina, el Nunak chak o el fogon Nak kuk. Según la educación propia esta basada en 

el pensamiento propio” (Obando, 2015, p.103). 

 

Yu pitө pөra melsreinuk eshkapik kөtre, yampu kutri atrupikkөncha educación Propia 

teipe, trekuimpawei misakpe urek pellene, yampu kutri srөl pasrөpen ilөsrkөpik atrupik 

kөncha waminchipelө kөn, kape kusrtik, kөrikpala unө kөpene yampu kutri karuik, 

wamintik unө kөn chipelөkөn, ichawei nam misakpe trunun trewaminchipelө kөtre, misak 

tsuppe misak asik kalө wamintik kөmө, Pishintө tsumikwan isukun cha. 

Lutөwan Chu marikwan waminchipik.   

 

Namui pirө Resguardo de Guambia teikpe srөl (9)2 zonasmera kөtre, pөn lusrө pip (34) 

veredas kөtre, namui mayamisakwei aship, isup, mөrөp, wamincha lutөkutri lutөmeran 

                                                 

2 Srөl. (9) ikuan өyamey pөөrppe kampa wam mey muntsikuan eshkapik kөn, kan, par, pөn, pip¸tratrө, ell, 

tata, taptrik, srөl, lutrө. Kampa wam mey pe өyamey munchipelө kuinkөpen trek pөrikkөn.  

malsrөp pөntrapelөpe namui Tatas, mamasmerakөtre pөrөtsik srua pөntrapelө. 

Suroccidente de Colombia lincha warapelө kuinashi departamento del Cauca, yu yastau 

Mөiya misak lincha Guambiaөrө 15,000 pasrөtre nak kuk merayu, ikwan өya pasrancha 

eshkappe censo 2021 yu kutri wesruikөtre. 

 

Metrapsrө pulelө ketrua namui misakwan nilap, kuechip kuamne kualinkarup amtruinuk 

lamөtө kөm piniseik kuinkucha, namuiwam tөkar, kewakuilan lamө yunөmarikkuitөkucha 

tөkar, namui namuiwan yampu kutri tөkar, srumerayu pөra wariklө warap, kualamikwan 

pesannamө kuallipelө kuinashi. Trelө kuikөppe, yu namui misakku pirө kualamikpe 

nukөmuintөkucha wampik pөrap mimik wepiamnekatik ellmarөpelө kөtre. Misakpe 

kuallipelө kuikөppe chuampatөkucha anmiap pөntrөmө kualla mamik yanөp lincha 

wepampөpelө kөtre, yampu kutri kualam kusrenanilө, kөrөsreilө kuikutri. 

 

Pulelө chinete kalө marilө kuikөpen taptrawa asha yantө 1970 pilakutri taita Trino 

Morales, taita Javier Calambasmera pөntramisra namuielan wetөtrantrapcha pөlmarik 

kuinkөn, kan organización mara mөikatik atrupik kөtre tsөchelei tasku, inchentө trupe 

misak isuik, misak pөlpasra marik, Consejo Regional Indigena del Cauca-CRIC Teik, 

truikuan metrөtrawa tul ampөp mentik kөpik kuitre namui pirөmeran wetөtrantrapcha nam 

misaktөkөmө katөkan namisakmerapa, truutu tsөk misak merapa.  

 

Trek amtruinuk nu malsreikөtre, namuimai kusremikwan, namui wammera, 

profesionalización docenten, inchentө tru organizaciónyu pesrөtik amtrupen yantө misakpe 

mentamisra nөmtө amtrup mentik kөpik kuitre, trek pilamera tulampөp amtruinuk 

yantө1980 pilasrө wamintinuk nam misak pirөmeran wetөtrantrap kepampik kuitre truras 

Taita Segundo Tunubala Gobernadorwawa misakwan ala pirөmera namui tasku 

punkaruikөtre, icha 19 de julio 1980wei “recuperar la Tierra para recuperarlo todo “teik 

kan kilkaken pөrik tsupik kөtre. Trukutri 1985 Weinpe namuimai kusrentrapcha educación 

misak pөlmarikkuitre kusrei ya mөrik Namuimei isua amtrapcha. 

Katөkan pila misakutu isup purampamikpe 1991constituyenteyu Kan nam misak nepia 

Taita Lorenzo Muelas, misak isup pulelөpamisra chinetө tap puntrei nu yunөmarikkuitre 

mayelei asik kilka pөrinuk Constitución Politicateik. Isutreincha, nampe pulelө lateik 

kөmө namui wamtөkar, namuimei kusremik tөkar, kөrөsreilө yampu kutri tөkar, chish өsik 

amөnamik tusr mera tөken nu ashipelө ker cha nepua ashchap cha.  

 

Truyukutri yantө 1994 pilawei plan de vida Misak marikөtre, truilөpe wentau eshkap 

purampinuk nepua asha kilkayu pөrtrap teikөpene yantө plan de vida marik kuinkөn namui 

umpukucha tamarөp amtrapcha, trupe mөikatik programas teilө pөntrөtre, truyu Espiral 

educación tөka pasrөpene trupөrap kementa kөrөsreik wammeran namui wammei pөra 

lutө marik kөtre.   

Srөnpikullu srө. 

 

 

Srөnpikullusrөcha wamappe, lamө veredachikkөpentө pikapmera trurө tөkeikutri 

trenchipelөkuikөn, trukөmne purө chishpichelө, icha srөnpichak teik kanpalө piuntsik 

wapyu nupikap tөkeikөtre, truyu pureip pasrөpene ke srөnchik wantrap lulөp wapikөn.  

Srөnpikullusrөmpe kementra misak tөkeik kөmөtre, lusrөpa (200) nak kukchik lincha 

warapelөkөtre, өyapasran cha eshkappe censo 2021yu, tatamerei yau paya mөra 

pөrikkөtre.   

 

Ellmarik mamikpөrappe katөkuchi wesruppe; pitsө, itrөmөn, mөn, ye, piyau wepatrupik 

kөtre, treyu nikalulөpelөpe ke marlөm kualөmtө llirapelө kөn, yastaumei mamikchik 

lantrap ampam kualөmtө, tre nuk kuikөppe misakpe katsika katөkuchi llirapnukkөn.    

 

Metrapsrө 1960 pilayu kan pulik namui piraulincha unik kuitre, incha nө chi asikwan, 

misak wammeran metrөtrawa pөrik kuitre LA GENTE DE GUAMBIAteik, trunun 

pөrөppe Ronald A. Schwarz llirap uña pөrikkuitre srөmpikullu lamө asikuan, өyamey 

pөrik kuikөn. 

 

“Los Guambianos de otras veredas ven a Mishambe como una de las más 

conservadoras o atrasadas. Pocos residentes son capaces de conversar en español; y en 

el vestir, la música, la medicina y la organización de la familia mantienen creencias y 

prácticas tradicionales” (Schwarz, 2018, p. 200). 

Ik pitө eshkeinuk waminchipik kөtre tru pilamerawane Srөnpikullusrөmpe namui wamwan 

katөkuchi kepasrөpelөkui, pulө wamwane tre waminchemelө, trekutri kusremelө ken katik 

asilө kөpik kuitre trurasrөmpe. 

ϴya asinuk, mөiyasrө aship atrupene namui wamwan katөkucha mur srua pөntrapelө 

kөpente mөileinuk pe kullarap pasrөtre, katөkuchi pachisrө yana lincha ampa katө 

amtruwar wey urechelө, inchen yusrө lincha warapelөpe namui wamwan waminchipelө 

purө kasratelө kөtre, inchentө intsimaitө purө tsak urekyelө kөp, kelatrөtelө kөp mөrөp 

atrikkөn. Mutө kucha trenchipelө kөppe yampu mailөkui urekpe trelө wey kөpik kөncha 

Inchen mөrene trekwei pasreinkөn. Srөmpikullusrөmpe trentө intsaptelө kөtre, intsөmөtik 

kuisruantөpe namishintraptelөkatik intsateelөkөtre.  

ϴyelөyu trenchipelө kөppe, namui wareinchakmөrik, pek pek waminchipelө kөncha, chiyu 

kucha asamtik pekweinkөpik kuinkөn, lusik lista merayu lata, lutө sreilөyu lata, 

pirөyukatik pek kөpikkuikөn. Inchentө, yantө misak utu wepampisrөpe wammeran 

mөrөptө wamintamikwan kөrөsramik kөtre. Kөrөsreilөyu kementa, yampupe na tsatik 

kuinawape misak utupe, mөrөrөptө wamintamik kөncha, trenkөmupene misakasinkui, 

kape munchi pasrinkui inchipelө kөncha, өyamei kөrөsrөp putramik isunanamik kөtre 

yampu kutri, incha yampu wammeran Srөnpikullu palasrө urechelan, yawelanpa isunanөp 

lutөwan marik kөtre.   

 

 

 



 

20 

 

 Pisha melsreik 

Mapa 1. Mapa político del Resguardo de Guambia. 

      

Fuente: Elaborado por Leidy Tumiña Programa Wik Ya, Cabildo de Guambia, 2021 

Lamө srөnpikullu chipurayeikwan nemaramikpe, kan escuela 20 de julioteik pasrapikөtre, 

tru escuelayupe pirө kuallchap kepamtrap truyu tulampөpelө kөpikuikwan waminchip, 

trukutri chincha escuela 20 de julio chipelө kuikwan wammөrөp purampik kөn, trunun 

lamө waminchippe taita Custodio Tombe waminchen, maik teikuan pөra melsrөntrap.  

“Yu Guambia educación pөlpasren, namui kullu kucha isup mentik kөpik kuikөn, 

yamөrik ya pepatө clases utapelөkөpikkuipe tretө 8 años atrik kөpikөn shura Rosa 

Muelaswey yau, mas yana clases utap amtruik taita Anselmo yau clases utapelө kөpik 

kuikөn incha taita Anselmope escuelan isuik kөpik, incha nө Gobernador kepiape 

gestionawa marikkөpik kөppe incha chap mara inagurappe 20 de julio de 1978 wey 

marik kөpik kөn incha trumunchi pasrik kөpik kөn escuelape” (Tombe,2020) 

 

Mөikatik kusrenniyape pasrөtre, urekmera patsap atrun chipen kanpilamerawane lamөtө 

lincha warөpen, kan pilamerawane nemisrөp lincha warapelөkөtre. Treyu taita Anselmone 

mayanuken pai kөpik kөn, truitө kөmө misakmera trupilawei lincha maram purukuikwan, 

urechelө yap ammөkusrentrei isua marinuk nama truyu kusrewa atrua yapsrө wepia nu 

kusrewa kөlireinatan. 



 

21 

 

Yantө lutөmarөppe, nai yau marik kөtre, kan pөtөtul ya nai yawelөpamisra namui 

yachelan isuntrapcha isua marik kuikөn 2019 pilayu, urekkusrennatrap isuakөmө, ratu 

yawelөpa tual ampa wamintamik, kape churakөpen alá nenamik cha marikkөtre, inchen 

2020 mur kuantrө peksrөnkutri yantө yu pupen, kusrenanik ya meran kasrөp inchene, tru 

pөtөtul yachiku tul ampa marik kө. 

Namui tatamera kuantrөwane pachik tusrmeran saumap, piyu kualana muchip, namui 

pachik mamikmeran nena map inchene kuantrөpe mur tranmөn chipen, trek mөmarөp 

melai kөn ureyelөpa, nak pөtөkan putrөnana mөtusrchelan saumappatө lincha kusrep 

purampik kөn, kualөm pi muchippe panela piyu tomate de árbolkui, rudakui, jenjibremera 

pusra kualana srөtrikkөtre, mamikkupe namuiwan kepasrtrapcha nai usri purukupen namui 

mamikmeran nena srөtrik kөtre.  

Yape, tsiktөka, guadua impөnawa3 chillik wayik kөtre, palape teja kasreik, piraupe pirөtik, 

tap tөpөtak nakkuk peik, yaketape tasik kinamik pulutө pi peik, trukөmne tsutsamikkucha, 

incha kuantrө utu kuikөpene nape urechelane katө katө isunanөp pera tasikwan kinappatө 

kusrep purampik kөn, lөtsө kusrentrap kepamtraptө, pi chapmucha, mamik chapma yamai 

amtraptө ratuyu ratuyu tasik kinikarup intikkөtre. Jabonpe Sierra Morenakutri tusrmera 

tөka tөwei marilө ketene, trutөka tasikwan kinap purampik kөn. 

                                                 

3 Impөnap  Guaduan pirөpantriku kөshchik tamará pөnsramikwan eshkapik kөn. 

     Fotos 1. Encuentro Pөtөtuyayu kusrep purampinuk, 22 octubre 2020 por, Nancy Milena Tumiña. 

Urechelө yampu kutri maik amtruikun eshkapik. Desde 

una perspectiva sociocultural. 

Tsikan urechelө kusrentrap lincha amtrup melapelө ell (6) yampumerayu kutri amtrup 

meleikөn, kan yautө mөilepe tratrө elө, mөilөpe parchik lincha amtruikөtre, treyu pөn (3) 

yampumerayupe mөskey usrimpa lincha putrapyu kutri amtruikөtre pөnpe (3)  katөkuchi 

yam urecheleinukpe usrimpatө lincha putrapchelө amtruikөn. Treyu pippe (4) ishukurek 

kөpene tatape (7) mөk urek lintikkөtre, incha asilө kuikөppe chikөpen payen kөrmө kөrmө 

lөtap urekmera amtruikөn, nakucha yampu latawey untaktөka urek pupene kueltө wamap 

wapene, ke petө kusrep amtruikөn kөrmө kesha payip, wamlapke. 

Pakatө ishukurek Namui wamwan mөrөpelө kөpentө waminchimelө puikөn, inchentө 

pulөwam mei payene chiteiken mөrmua putreikөn, inchen namtrikmei payene trupe chi kui 

mөra lөtөpentө pulөwammei lөtapik kusrentrap puikөn, inchentө pulөwamwan 

waminchentө purө tsurelө waminchipelөkuikөn. 

Yamelө putrapeleinuk kutri amtrupelөpe kantө kөtre wampisrө wepia kusrentrap isupik, 

incha katөkan kualөmmera kusrentrap amtrumik kөpene, nөmetrikpua pasrapik kuikөn, 

kanelө malla pumupene ya mөrik wamөntrap ipikkөn, nө metrap wepintrap isuppe kasrak 

kөtrisrinuk  kusrewa wepintrap isupikurcha eshkap purayeikөn.  

 

Foto 2. kan unө pila nemisrinuk kasrak purampik. 25 de noviembre 2020, Tomada por¸Nancy Milena 

Tumiña M.  

Ilөsrkөpik.  

 

Nam Misak kusremikpe namui wamyukutri kөpene, namui wamtөkape chi utөmerayu 

kucha kepasrөpik kөtre, yampu wamketamik lata, ya pөtөkatan, waminchip yeinuk lata 

wampisrө wepia maya misakwan perapasreinuk lata. 

Nam misak wareinukpe, ulө waramik kөpik kөn chipen trekwei kөpik kөn, Trek utө 

merayu tata kui mama kui wesrua misak purukutra cha pasrene, kөrөsreik wammeran tөr 

kantө namui wammei srua pasreinuk kutrimpe kөrmө misakwan kueltө wamap, kusrtө 

pera marөp intipe, mukucha untak tөka katө katө isup kөntrei katik pupik kuikөn, 

trenchawey tatas wepampinuk mөilane mur tө wamөpene, mөilane kansrө mey yain 

kөpenken isup srө kөpik kөn.  

 

Nammisakweipe kusremikpe chi utөmerayukөpen kepasrөpik kuikөn, pulelө lata kan kan 

pirisha kusremik kөmө kan kekөtө aship purampamikkuikөn.  Muntam kusremikwanma, 

yampu neninuk kepasrөp, alinuk kepasrөp, chikөpen lawayantrap yeinuk kepasrөp inchipik 

kөtre, tretөwei pulelөpe tusrmeran maya yanayu kal lapik kui, chitө tөkei kui 

waminchipelөkөpene, chi kuantrөwei tamaramikkui, pishi tusrkui, pachi tusrkui, chi 

pөlwei wamikkui, chillik misrape ishumpurpe ellmarikwane katөramumikwan chishtө 

waminchip pureipikkuinkөn. 

 

Nam misakmeran mutөkucha chull asiklө kuinashi, nam kewakuikuan, namui pirөmeran, 

namui wamwan, chikөpikwan chinchiptөkucha mur sruapөntrapelө kuikutri. Namui nupirө 

yu namlateiklөtөwei 112 lincha wareinuk, nam misak kөtre, katөkuchi mur pөntrapelө, 

trek asiknuk, wamintinuk, nam asiktө aship mentөpene chimerayupe nu kullareilө 

pөntrөtre, trekutri isuikөtre nai lutөwan kusrenanikya merayu purukuntrap isua.  

 

Kusreppurampamikku, misak utu nu yunөmarөp atrikkөtre, mөrashmera ketruinuk, 

pөrashmera, mөiya yantө wamsrupik kepatrinuk katik. Wampik kutrimpe an maramikwan 

isupelө kuikөppe chine mara srөitө srөitөketrupene, namkucha trukuintө penөtre, inchentө 

trupe namui urekku penatranen tapkatөramuinuk kutri, murpup attre. Wam srupik ku 

kepasra mantө srua amөnamikkwan kusrenanmuinuk kutri, mөskawan, usran mөrmelө 

misren namui kөrөsreik wammerape pinap attre. Urekpe yantө lutө martrap inchimuwei, 

namui wamwan waminchap inchimuwei, karupene kusrtө lulmөwei, pailө misrinukpe 

maya yanaken lincha warөmө katөken tata mereisrө, tata mereisrө putre. Metrappe tata 

mereinuk pumikpe latrө kөrikelө kөpik kөpene mөimpe trekkөmө pasrөpen latrө nu 

kullareeik pasrei ashra namui pishintө waramikua isuilөpe. 

 

Mөilane urekwan kementa payene lөtappe trencha lөtan, nui mөskalө pulөtrikwan 

katөkuchi waminchikei chipik kөncha, kakentө pulөtrikwan palpik kөncha wampik pөrap 

yamikpe. Incha truyu isuikөtre namui wamwan namui namuimei isua mur martrap, 

trukutrimpe mantө mur maramikwan aship mentik kөtre. Aship atrinuk kan Mama 

Manuela kusrenanik yau kusrempurukupik Narciza Velasco kasrak kөtriisrilөtөka chull 

kusrenanөpik kөn, pulitrikmei kasrak kөtrөisrilan namui wammei purөra, inchen urekpe 

pesrөkui lateik putrөwaken kөtrө kasrak pөrtrap kөtrisratre, truyu kasrak kөtrөisrikuan 

kepasrtrap isuikөn. 

 

Ik kasrakkөtriisrilan Pisrankullu palasrө urechelөpa martrap isuinuk waminchen 

mөrөwapene, namui wammei tөr elө puikөn inchentө trupe purө kelatrөtelө, tsakelө, 

chishelө waminchipelө amtruikөn “Hablamos como Misak, pero pensamos como blanco” 

uyu kutri wepatrikkөtre ney isua, asha, wamincha maramikku Kөrөsreik wamwan 

kepasrtrap kasrak kөtrөisrilanpa kantө martrap. 

 

Incha өyankatik aship, payip, isup atrinuk, kan ilөsrkөpik өyamey wepatrun “Namuy 

kөrөsreik wammeran yampu, ya pөtөkatan wampisrө kusrep ampinuk pinap atrinkutri, 

misak Pishintө waramikpe mur pup atrun”. Kan wammera urechelө wamintinuk lantөtө 

pөrtrap, tru kelatrөtө, kөtrөinchip wammera kөpene metrөtrawa isup purampik kөtre.  

 

     ¿Puchaaa, kөrikuinchappe ishuk pieja kө chinta? 

“latrө tonto kөtre ñipe, ñi dibujeima ñui malөpe wera latei kөtre jajajaa”. 

“Ratus pe abuela merape yampu isap lateik waminchipelө kөn”. (T. Yilmar4,2020 ) 

 

                                                 

4 Quiero hacer claridad de que los nombres que se utilizan en estas citas, no son nombres de los niños y niñas 

de mi práctica. Por respeto y por etica al sistematizar las he inventado, ademas es una solicitud que me han 

sugerido por los niños, las niñas y padres y madres de familias 

Өyek waminchip urekchelө ketrua putrөpen, kan ishukunөpe kua kөrikuinchip lateincha 

katөkan kualөm utө wesrua tul ampamikupe atrumuikөn, truyu isumpuikөn, “¿Namui 

urekmeran yampu kutri kөrөsreik wammeran nu kullareik pasreinuk mantө mө misrtrap 

isuntrera?” 

“Las relaciones dentro de la familia se han ido deteriorando; ya no existe la armonía, 

la comprensión y el respeto de antes. La autoridad vertical tipo paternal, se ha ido 

deteriorando (incluso la del mismo cabildo). Hay casos, en que como respuesta a la 

autoridad paterna, el joven o la joven opta por el suicidio.” (Cabildo de Guambia, 

1994, p. 63). 

  

 

Foto 3. Nak kuk. Fotografías de Nancy Milena Tumiña noviembre 02 de diciembre 2020. Montaje propio. 

Ilөsrkөpikwan yampu kutri mө misrөp ampamikpe, mөipe kusrenanik yamerayu kutri 

lutөmera pөnsrөppe yampuelөpa paya mөrөp ampamik isumik nepun, nam lutө pөnsreinuk 

kutri kan utөchik kөntrei mөskei, usripa kape shur, shuramerapa lincha putrөpene 

isunanөp, wamketөp putrөntrei. Namui kөllelei wammeran urek payamөra sruamtruinuk 

yampu kөrөsreik wammerape ilө kөn cha eshkeikөn.  

Yampu tak peñipma eshkanpik kөtre, ser atrap kөncha, kualamik warөpene kөrinatө 

kuallmuape sre itө putruncha.  

Pankun palasik kutsik mik kөncha, trentikpe wentөsrө na pamisra urek tөkamisrinuk 

chikakui nepuinamөntrappe.  

Lөtsө kutra, kan nintakutө pa kellu pusra mannamkapik kөncha, trentipe pa nunelө, kape 

pa numөsralө kan ishuwankui kape kan mөwantө kui wama yamputө kuayap purampөpelө 

kөncha.  

Өyelө yampu paya mөra eshkap, waminchip purampikkөn nantөwei wentөsrө tap 

tsumikwam ketөp kөrөsrөp pөntrapelө. 

Yampu kөrөsreik wammerape miskan namui yawelө, pөtө putreilө, nakkuk, mamikmera, 

kөtsөmera wam ketөpelө kөn, mөilane mөra kusreppe, mөilane asha kusremelө kөtre. 

PA UTӨYU. YA PӨTӨKATAN 

WAMMERA “PEDAGOGIA AL 

REDEDOR DE LA CASA” 

Aproximación en español a la “Pedagogía alrededor de la casa”. 

En esta parte hago énfasis en lo importante que son los tejidos y los maestros de 

la naturaleza. Con estos dos elementos se trata de despertar la importancia del namuy 

wam alrededor de la casa y por eso lo vital de sistematizar la Práctica Pedagógica 

Entnoeducativa en mi propio idioma. En ese ejercicio, hago un complemento con el 

kөrөsreik wam “consejos”, porque en la práctica fui hallando formas de sanar aquellas 

debilidades que se encuentran dentro del aula y a la vez fue una manera de “hacer 

práctica pedagógica propia”. 

En esta parte también cuento la importancia del kampa wam, significa las 

escrituras antiguas que nuestros mayores dejaron en las piedras y que gracias a los 

taitas Avelino Dagua, Misael Aranda y mi padre Manuel Julio se ha podido entender, 

profundizar y cuidar los signficados profundos de la originalidad Misak en medio del 

territorio colombiano. Hay muchos símbolos que comparten memorias, historias y 

educación propia desde el lenguaje natural, por eso en medio de muchos símbolos, 

decidí compartir con los niños y las niñas el kөrөsreik wam (los consejos), porque es 

importante para nuestro territorio. 

Como complemento a los cosejos fue enriquecedor compartir el yatul como 

parte de la educación natural y se hubica alrededor de la casa, es un símbolo de 

organización e integralidad de territorio-seres-gente. Aquí los niños y las niñas 

empiezan a entender el respeto de todos, que mujeres y hombres se necesitan del uno 

al otro. Claro ejemplo de las plantas calientes y plantas frías, de los productos 

calientes y fríos, de las plantas agrias y plantas dulces que armonizan los cultivos y las 

plagas en el cultivo. Entre todos nos ayudamos para proteger nuestra armonía desde el 

parөsөtө “lo que nos protege y lo que protegemos” en cada uno de los espacios.  

Otro de los espacios durante la P.P.E fue abordar nuestros tejidos. Nuestros 

mayores nos dicen que todo lo que nos rodea nos dan consejos, el tejido nos dan 

consejos porque si te enreda un hilo es porque te está informando que necesitas de un 

médico, si se te rompe la cincha de una jigra es porque tu esposo o compañero se te va 

ir, te está informando, significa que todos tienen mensaje y por tanto son los consejos 

que hemos olvidado y hemos dejado de practicarlos. Dicha situación se relaciona con 

los problemas en el cabildo, que son cada vez más frecuentes. Los jóvenes y las 

señoritas se encuentran debilitados por el uso exagerado de la tecnología y el consumo 

de Sustancias Psicoactivas. En esa relación de tejido y vida, las niñas y los niños 

exploraron los tejidos de la jigra, la talla en madera y la alfarería, visitamos mayores 

conocedores de cada una de estas áreas y fuimos practicando cada uno de los objetos 

para que puedan llevar un recuerdo y una historia. 

 

 

a pөtөkatan wanmeran wamintamikpe yantө yampu kutri kusreikwan 

natөkucha isua, paya mөrөp yamikwan waminchipik kөtre, mөskalan, 

shurmeran, tusrmeran, taska lutөmera marilan, pasri lutөmera trupөnanilө 

pөntrөpene kan srөl tөken waya aship, tap pumupene paya tamarөp yamiku. Yatulmerayu 

kucha chitө weintsutashchap asha, kaurantrap inchip warөpene, lamө kachualltөka 

pititөken kualla aship yamik.  

 

Inchippa urek yamelө kөpene ratu isheklantrappe yampu kutri kusreinuk aliyawa tasik 

tranөp purampamikwan ishekөp purampelө kөn. Trekuawey nam misakpe kan wampik 

kutri ishekilө penam palөmө kөlelө maik peramaren urekpe trukuintө lincha melөwape nu 

kusrep purampөpelө kөn, inchawei kachullma nam misak urek wainpe tsik utikyukutri 

pөlpasrөpik kөn, nurap yeinkuitө kachullmera kucha yunөmarөp ipikkuikөn.   

 

Pulөwam mei Pedagogia alrededor de la casachape, ya pөtөkatanwane kөrөsreik 

wammeran ketөnap purampamikpe katөkuchi taska lutө marilan, kachull tөka 

kualamikwan kusrep ampamikwan eshkapik kөn, treyu kusrep purampөppe, pөlwan asha 

wap, mө tusrmera tөka pishinkucha wap, usha kucha mekulap chiinchene petө mөmarөp, 

Y 

ushamera tsapөrapene yantө lalam lutau kөpen pai cha mөpetap intamikwan kepasrөp 

purampinukpe namui tөwei parөsөtө kөpik kөncha waminchipelө kөn. 

 

“En la educación propia, debe concebirse cual es esa fluidez, si no hay conexión con 

la naturaleza, no sirve para que los indígenas aprendamos, si no hay esa conexión no 

fluye el pensamiento”. (Obando. 2016, p. 128). 

 

Trekuimpawey nam mayelө pishintө tap waramikpe, misaktө kөmө nam chi tөka kuikwan 

chishtө waminchipik kөn, trenkөmupene yampu kutri waminchip putreikwan mөrmө llirap 

pөntrөpene pishimisak namөpen kөremikua sөl mө marmuineisruantөpe, kansrөmei 

yamikken nepui waramikkөn chipelө kөn namuy shur, shura merape.  

Ya pөtөkatan wammeran kusreinkutrimpe pөñikma chikөpen kөntruncha mirawa eshkap 

mekapene, eshkeikwan paicha pipmey pirөtөka kusrkutri atsipinap pinөrikma, nan tөwei 

purөmisrөík kөn chipelө kөn, nөmun mөra, unkua cha, mө marinkutrimpe ney yawelө ya 

pөtөkatan elөpa tapwaramik kөpik kөncha. 

Urekwan kusrempurukupyu atrumikpe, kan palөtө wamintamik kөmө chi utөmerayu 

kөpen aship, paya mөrөp ampamik kuinkөn, trepe wamintik tө kөmө marielөyu katөkuchi 

malla metrөtrapelө kuitre.  

 

      Foto 4. Semillas de vida en la minga. Fotografías de Nancy Milena Tumiña 28 de septiembre 2020. 

Alinuk kucha yapulutө licha ampa urekkutrimpunө pirө nikap maweikөtre, kakentө namui 

misak urekpe, pulelei lata juguetessrua ishekөp yau putramik kөmө, urek lincha alinukma, 

lata kachull kuy kape wasr unөkui tranikpe kөlelөpa lata lulөpelө kөn. Urekpe nөmun 

kucha tөka alөpene purө kasrak lulөpelө kөn, lata marape mamikchik kanawa mamik 

kөntrapkuimөra, kөrmө nөmkucha ketrua putrapelө kөn.   

Urechelө aliknuk chiwaminchip purampikwan pөrtrap, mөilөpe pulө wammai mөilөpe 

namtrikmei wamichip purampik kөtre, nөm wamintinuk mөilөpe chis wammera lelatsik 

kөtre.   

“Ami me gustó mucho cargar tierra, me cansé, pero me gustó, cargamos bien 

bastante, ahora si Yilmar va hacer la casa”.  

“Laurape namtrimey waminchi señora pieja kө chinta, kaisapa waminchipik 

kөpentө tre loca kөn” 

Nөm wamintilөyu mөrөp wawape,  Laura Tombe ishukunөpe mөkunө trenchipene malө 

pikik misra ke kishchaptik misren, wamintam neputan, ushameran kemesra.  

Illi merama pek pek traship, huirөp kape mirap inchipelө kөn, treyu mukucha namik 

mөrmuintrun, kape kuayam lamuintrun, masken kan huirene nөmkucha wamtөka 

purukupelө kөn, tretөwei namkucha tammei purukuntrap intamik kөn, inchippa pulөtrik tik 

kөpene, Laurane tsөntatө kucha namtrimei waminchap inchikuncha tapmei alamikөtre, 

namtrikmai katөkuchi tapwantrapik kөncha. Nam namikmai waminchene katөpe kesha ken 

waminchimөntrapik kөncha wamintam neputan.  

Misak utu wamintamikwanma, na murtө kape tsaatө waminchip pasreineisruantөpe nane 

katөkuchi namik inchipelө kөn, inchawei na yampu tsaktik kuape, misak utu pe kөrik pala 

mөrөptө wamintamik kөncha yampupe katө katө kөrөsrөpelө kөn.  

Ya pөtөkatan isua waminchip amtruikwan namui kөlli misakmera chiyutө kementa 

kөrөsrөpelө kuikwan urekpa aship purampikwan eshkap pureintrap. 

- Kachull tsikuanne patrimik kөncha, chura na urektөka misrtreichene urek asru 

chikөpen palapik pumөntreinpe.  

- Pasrik lutө merayu kucha, tatakkwan pechantreimaitө pasramkapik kөn chipelө 

kөn, na unө tөka misrtrap inchiwapene kurtsi pasrampua purө mur nepupik kөn tan, 

tre lateitөwey trar nika puinuk kucha, tsi pasra nika atrikwan petө picha trarwan 

tumpasrmuape kuantrө wantreinchen kurtsi pasrampupen mur pupik kөn tan. 

- Yatul yu, tratul yu, kөtraku, pi kap merayu  ishumpur pe chillik misra lliraimik kөn 

chipelө kөn, ellmarik misrmumpa, kape mur kuantrө misrampa inchipik kөntan.  

- Ya pulu Pөñik mirap wapen, maraeshkamkapik kөnchipelө kөn, chura kөpen chi 

isumө kөpen chikөpen na tөkakui pachipik kөntan.   

Өyek wammera nu kөtre mama Barbara Muelaswei kan kilka pөrilөyu Kutri trawa asha 

waminchip purampik kөtre. Ilan pөrawarөppe kakatөkөmө pөra warilө kuintrun, ik 

kөrөsreilөpe wentөsrө kalө pumөnntrei, chiwantө kucha kөrik pala katөrap, kusrtө marөp, 

kueltө wamap nurantrei kөrөsrөpelө kuikөn yampu kutri.  

Tөrmarөpik. 

Lutөyu kөrөsreik wamwan kepasrөppe namui wamwan yampu kutri mur martrap isua 

tamarikkөtre, kөrөsreik wammera kullarapen namui wam pinap, kөripala unamik trupap 

pasrөpen. Yu srөnpikullu palasrө urechelөpa yampu kutri paya mөra lutөmera 

marilөyukutri mayelei asik kasrak kөtriisrilө pөrikkөn. 

Өyamei lutө marөppe muntө kucha mөramik, untak tөka wamintamik kөntrei isua marik 

kөn. Kaken urepe nөm lincha amөneinuk wamminchip putreinuk mөren namui wammei 

waminchipelө kөpentө ishukurekwan kuamurtө kepachipelө wammera waminchip 

ketruikөn, trek kөpene katөkuchi kepasramik isuikөn, kөrөsreik wamwan. 

Nampe kan escuelayu latawei por materias isuakөmө marikkөtre, namui yampu, 

yapөtөkatan mantө kusrewa wampisrө wepampamne katik isuikөn, mөkurek pe 

ishukurekwan, murtө kepatamik kөmuwei kape wamtөkaken mur wamap pөntramik 

kөmuwei kөn cha, tretөwei ishukurek kucha untaratan maptө wepia nei asrwan maikөpen 

katөrap kөntrei kөmuwei isunanөpik kөn. Natөwei untarawa kөrikpala 

pasrөmuineisruantөpe nantөwai kalө pupen, utuma kisamikken nepuik purampilө kөn.   

Tretөwei kөrөsrөp putramikpe, Namui wam ketiktөka pishintөwaramik kөpik kөncha, pulө 

wammaipe tretөwei wantrөmik kөpen, namui wampe palөpa luzpa lateitөwai, kutike pek 

kөpik kөpene, namui misakpe wam ketөpyupe, namui wamwan mөrtrap pөntrapelө kөn, 

pulө wammei waminchene intsa asinkui, kape kөnatөmөrөpelө kөn, namui wam tөweikөn, 

untaktөka isuntrei mantrө yu kepachip wam merape, trekutri ik lutө wan namui wammai 

waminchip, pөrөp intikkөtre. 

¿Ñimpe yapөtөkatanwan chi tөkarkөke, truilөpe mantө kөrөsreira? Cha painuk lөtik kөn. 

“Nape kulekas, Gallo, wera, nei primos, umera, kachullmera, para tejer ruana, pinos, 

srukmera, piscicultura, upishamera, pi kucha puluwan pureipik kөn nai yaupe. 

Truilөpe namune purukupelө kөn, kulekape mamik ku, gallope kasrөnanөpik kөn, 

werape yem kishippe mukөpen kuantrap kөpen kishipik kөn tan, kualilө kucha, 

truyuma ishumpur chilli misra kepampene chap pillapikkөn chipelө kөn”(voces de los 

niños y niñas, 2020)  

 

Urekwei wammeran metrөtrawa pөrik kөtre, ya pөtөkatan chi tөkarkөke cha painuk nөm 

lөtap purampik kөn, treyu katөkuchi eshkappe ushameranpa, kualilanpa eshkap purampik 

kөn, truilөpe nөmune chiyutө purukupik kuikwan chishtө eshkap purampik kөn, trupөrap 

isua marөp, kuallip purampikkөn kan ishukunei yatulyu ampa marөp purampilan piship 

intik kөn  

Ik lutөwan marөppe natө isua marik kөmөtre, maimera kөntrei pөra warilө kөpene lamө 

pөrilan metrөtrawa asha marik kөtre. Yu namui misak pөrilan lata, wampikelan lata, isua 

pөrөp yeikөn, pitө pөra melsreinukma, namui shur, shuramerapa tulampa pөrik kөtre, 

pulelө pөram purukupen, trekuikөppe mayelө, mayelei isua mariakwan melsrөntrap. 

En Guambia se necesita una educación para Gobernar, para producir, para reafirmar lo 

propio, para relacionarnos, para desarrollarnos. La ampliación del resguardo debe 

acompañarse la ampliación de la economía, del conocimiento, de la vida, de la cultura; 

la cultura se produce como se produce la vida. 

 

Educar para la participación: Los Guambianos necesitamos reactivar la vida social de 

la comunidad: para que las flores marchitas recobren su verdor. En guambia tiene que 

funcionar un programa de relevos, para que los niños, los profesionales, los 

estudiantes, los agricultores desarrollen el saber: “El territorio es huella de la historia 

de los pueblos y los pueblos no son solo los dirigentes” (Plan de Vida, 1994, Capitulo 

12 p. 229). 

 

Namui kөllelө maimara warinukpe, namui urek tapwaramikwan isuikuitre, nam misakpe 

nөtrө kusrewa muntөkucha purukupelө kөntrei, nam misakwantөkөmө namui pirөwan, 

musikmeran, ushameran lata untaktөka kөmik kөntrei trekkutrimpe mananasrөnkatik 

pishintө misak waramik kөntrei.  

Nam misakpe, lincha wareinuk katikpe tata mereisrө pөrөtsik srua pasramikma nepupik 

kөn, treyu munchin wesrupentө manawei usralmera, yawelө, kөllimisakmera chap 

pupelөkөn kөrөsreik wammeran kettrap, truyupe katө kuchi mur wammera kөp, yantө 

kөrikpala, maya misakwan chikuiken untak tөka pasramikwan nu wam ketөpelө kөn. 

Inchawei kөrөsreik wampe chura ken patsөmik kөtre, urekwan kitө uñen kutri pөlpasra, 

kansrөmai yamne katik pөntrapik kuinkөn, kansrөmei ya, pieknutөken kөrөsrөp 

amtrupelөkөn chipelө kөn, pipik meranma isua pөnsrөmupene. 

Incha trupe ik lutөwan, kampa wamyu kөrөsreik wamwan metrөtrawa namui wammai 

pөrik kөtre, kөrөsreik wampe chiyutө kementap ipik kuikwan chishtө waminchip. Ilan 

isup, kusrep purampөppe, urek kusremikpe, kusrenanik yausrө kusrempurukupelei 

lutөtөkөmө, yampu kutri tapkusrenanen misak sun kusremik kөncha tөrmarөpik kөn. 

Treyu nam kusreik kwan lattreinpe kasrak kөtrөisrap kucha pөra kөtrөisrap purampik kөn.   

Kөrөsreik wamwan chincha isuik. 

Ik utөchikupe isunanөppe chi kutri kөrөsreik wamwan kepasrikwan waminchipik kөn, nam 

lutөwan martrap isuipe kampa wammaiken pөrөp waminchap isuikөn, inchentө kampa 

wamwan mөy trawa ashi, isup, mөrөp, waminchip amtruikөpene pepi wammaitө tamara 

pөrikkөn.  

 

Kampa wamwan aship amtruinuk, purө nөtrө wamtөkei kuy nepua aship amtruer, nai 

mөskei wamketөp yeinuk mөrөp, aship atrupen, truutu tө kan diplomado kampawam 

marinuk, nu tapkui asinatan, trekuikөppe ik lutө kanwamchikuan kemөra lutөwan marik 

kөn, Kөrөsreik wamwan. 

 

Ik lutөpe urekmera kusrep pөlpasramikp, kөrөsreik wampe ishuk misak kitө uñen kutri 

pөlpasrөpik kөncha waminchipik kөn, nam misakwei wamtөkөmө kөrөsrapik kөncha, kitө 

uñen kutri, tusrmera, yampu chi pөntrapik, na kuallip llireinuk, tusrmera yu, pөsryu, sre 

yu, kөsrөyu, ushamera yu, mayu wamketөp kөrөsrөp pөntrapik kөncha waminchipik kөn 

namui shurmera sruku pөra warilө yu pe. 

Ipөrap nu isunanөp kusrenantrapikpe namui kampawamyu kutri pөntreikwan taita      

Avelino Daguai wamwan pөrilөyu, nai mөskei wamyu, taita Vicente Tombe waiwamyu, 

nu isunanөp amtrun, isan tamka srumerayuma pөrilө mөinkatik warөtre. Mananasrөnkutri, 

mananasrөnkatik, misak misakwarөntrei isua pөrilө, trekuikөppe tru pөrawarilane, trawa 

aship, mөrөp, wam mөrөp ampamikөn. Trupөrap wamintikuan pitө pөrtrap.  

“Kөrөsreik wamwane srukmerayu pөrik pөntrөtre, nammisak kitө uñenkutri 

wammөrөsrөp kansrөmei yamne katik wamketөp pөntrapelө. Tru wammerape misak 

wamyutөkөmө, nu pirө chitө kuinuk, maya musik, mөsik merayupa kementapik kөn, 

Inchawei kansrөmai ampenken kөrөsrөpelө kөn, pipi pөnsramikwan pesanamөntrai, 

trenkөmupene nai tralutөyu chiwapenken misrmui, chikatө pila purayamik kөntrun 

cha kөrөsrөpelө kөn.”( Tumiña,2021) 

Kөrөsreik wamkөncha srumerayu pөrik. 

      

Ilustración 1. Kөrөsreik wam wan tөr marөpik. Montaje propio.28 de noviembre 2020.  

Өyelө pөra wariknukkutri comite de historiayu taita Avelino Daguapa y taita Misael 

Arandapamisra, nam misakwan Perú kutri amtruilөkөnchipen, ilө tөka nampe peksrelө 

kөmө yuelөkercha tөmarik kөpik kuikөn, kan pөrik ken tsutre trupөrap waminchipik.  

Durante la lucha por la recuperación de nuestro territorio, los guambianos nos 

sustentamos en el derecho mayor, aquel que viene de ser legítimos americanos, de ser 

los primeros habitantes de estos lugares: “Nosotros los guambianos siempre hemos 

existido en estas tierras de América, y por eso tenemos derechos. Nuestros derechos 

son nacidos de aquí mismo, de la tierra y de la comunidad... Por Derecho Mayor; por 

derecho de ser primeros; por derecho de ser auténticos americanos. De esta gran 

verdad nace todito nuestro derecho, todita nuestra fuerza” Para desconocer ese 

derecho, los terratenientes afirmaron que éramos yanaconas traídos del Ecuador o 

Perú por los conquistadores españoles, que éramos “venideros”; algunos intelectuales 

y escritores de Popayán se hicieron eco de esa idea y plantearon: “Los indios de Silvia 

(Guambía) son todos descendientes de los Yanacona”. (Dagua, Aranda y Vasco 1998, 

p. 43). 

 

Өya namun ashikөmuielө waminchipmentөpen trawa aship, piap amtruinuk, misakpe 

piurekmera kөncha, namui pikukmerayukutri amtruar kercha pөrik kөpik kuikөn, 

katөkuchi tөrmarөp yuelө ker cha eshkapik pe sruk merayu pөra warilө yu wareinkөn, 

wammerape srukmerayupe latrө nu pөrilө warөtre tretөwei nu waminchipelө. 

Inchawei nam misakpe namui umpu chi pөntrapikwane untaktөka, kөrik pala kөmikwan 

isumikkөtre namui kusrenanik yamerayupe untak tөka llirap, waminchip, urekwane 

katөpurө katөpurө yampukutri eshkappatө, trenkөmupene, namui kөlli misakmera kөtrө nu 

isua pөra warilөpe truyu tө kөtrөmisrtrapik kөn, kape chap pinөpene nampe misak 

misakwaramikwei wammerane chap pesannawatө waramikken puntrapik kөn. 

Kөrөsreik wammerape chukөpen lincha wamketөp pөntrapik kuikөpene pөnpalө isuikөn, 

yampu kөrөsreik wammera mөilөkui, ya pөtөkatan kөrөsreikpe mөilөkuy, ya wampisrө 

kөrөsreik wammeran mantө srua marөp yamik.  

Namui educaciónpe yu lutөmarinuk kanlatraptө mөkurek kөntrun, ishukurek kөntrun 

kөrөsreik wammeran ketamik ku isuikөtre, ampөmai imai untarayapelө kөntrap isua, kape 

chura pailө misrinsrөmpe kannuntө kekuchimө pailөpa lata purukuiap ampamikwan 

isunanөp. 

Namui urechelө yampukutri mөrөp-aship kөrөsreik wammeran isup purampinuk kutrimpe 

yantө katөkuchi mantar urechelөpa ya pөtөkatan kөrөsreik wammera pөntrapelan isup 

purampik kөtre.  

Pөtөkatan wammeran mөrөp puramtrappe ishukurek lata, mөk urek lata taska  lutө 

marielan paip, mөrөp ampik kөtre, yaketa kachull pөttrapelan, yatulyu ellmarielan, 

chinchap pishimarөpelө kuikuan, illimeran paya mөrөp, aship, isup wamintamlap ampik 

kөn.  

Namui wamwan Waminchipik. 

Namui wampe, namui usrei pitsө lateitөwei kөn chipelө kөn yampupe, pilamөrik 

numisakchik pupenkutri wamwane isunanөp, waminchip, kusrennөp ampamik, misak 

misak nөtrөrawa pөntrөntrap. Namui wamwan waminchimikpe yantө kelatrөtelө 

misrөpelө kөn chawaminchipelөkөn, misakkur chip pasrөpentө namtrik waminchimik 

kuinapene misakpa tul ampinukma, intsa asinkuy, kape mөrmuikuy intinap pasramik 

nepupik kөn.  

Namui wampe purө nu untak tөka wammera kөtre, kөripala, untak tөka, mayelei, lata lata, 

lincha kualamik, kөrinatө unamik, kөrikpala maramik, kusrtik kөmik, kueltik kөmik 

mөrөptө wamintamik, өyek wammera kөtre yampukutri wamintinuklata, sruk merayu 

pөriilөyulata, namui shurmera may mara pөriilөyu lata. Trekөpene nam kusrenantrapelөpe 

katөkuchinken tөr pөntramik kөtre namui wamwane. Tsөntatө kucha katөpe pepik 

wamtөkakөmө namui kampa wammeiken waminchip, pөrөp intamikken kөntrap kuintrun, 

kaken urekpe kusrennikutrimpe purө malla metrөtrappelө kuinkөn, kanmai nam kөlelөken 

namui namuiwan kaashiplateichene.   

Kan Yautu kusrem purukupik taita Avelino Daguawei wamwan metrөtrawa pөrinukma 

trunun isua өyamey pөrik tsutre.  

“Consiste también en descolonizar el pensamiento, reconociendo el origen, la 

autoridad que venía con la tradición de los antiguos shures y shuras todo ello en 

función de recuperar la memoria, el pensamiento propio y la lengua originaria” 

(Dagua citado por Obando, 2016). 

Taita kөlli misakma, nu trawa asha pөrөp waminchip atrinuk, namui namuiwan tөrmara, 

chikөpikwan kesha asha, mayelөpa taplincha waramikwan isuntrei pulikwan purukutracha 

pөra tratrikkuitre, incha nampe namui lutөwan namui wammei, kөrөsreik wamwan 

metrөtrawa kusrep purampik kөn.  

Yatul yu wammera. 

Nampe kusrep amtruinuk yatulmeran kanui kanuinuk llieraikөtre, nөmui kusrei ya merayu 

kutri yell tranen usralpa misra kualla weinuk mailө warөtashchap aship, kaurei warөpene 

kuallip licha llireikөn, truyu mөileinukpe tapchik misrilө wareinkөn, zanahoriamera, 

cilantromera, mөilө petөwapelөpe tretөwey petө ucha yanөp meleikөtre, inchen wentau 

wapelөpe kan kualөm sre sruk ya chishtө patsөkei kuikөn. Urekpe isuintik kөtrөmisren 

chimaramkei pinik kөn, trentө kanmaiwan namui srekucha nam piwan chillikinchip, 

tusrmeran parөp, shau petap inchene, nөkucha mur namapik kөncha wamintam nepuikөn. 

Ik utөmerayu srepe kөrөsrancha wamintam nepuikөn urechelane, namunma maikөpen 

inchene murtө wamam nupupik kөncha, inchentө trupe isua kusrtө lliramik, untak tөka 

pirөwan kualamik, namui kөpene kөrikpala yanmumik, namui kөllelөpe trunun kөtrө 

waminichipelө kөn, pirө wetөtramik kape penamikpe murkөpik kөncha, churasrө nөm 

mukapen pirөmeran yanөp kөntrap kөmөcha, pirө kөpene truyu kuallape chine na 

penөntrap isuikwan maramik kөn chipelөkөn.  

Incha nөmui yatulyu pera llireikөtre namui pirөwan isup puramtrap, ellmarilө chitө 

misrөpik kөtashachap aship, mayayanayu misrөpik kөtashchap aship, mayayanayu 

kualamik kөtashchap aship, chi tusrmeratө pөntrөtashchap aship. Namui mamita merape 

chincha treyatulyu chine wapelөkuikwan paya mөrөpke. Mө tusr kutrinpunө tөkeikөpik 

kөn, usha meraken yatulyupe katөkuchi lawa mantrap pupelө kөtre chine weitsupene. 

Yatulyukutri uremera pisikuan melsrөntrap.  

Foto 5 Yatul yu nai yawelөpa 20 de enero 2021, fotografía Nancy Milena Tumiña. 

Taska lutө marinuk wammera. 

El tejido es un aprendizaje trasendente, una filosofía de vida, que permite 

soñar, pensar, concentrase junto con el silencio y la palabra. Asi tejer es 

el cuidado de si, el tejer las familias y el territorio, (entrevista a Jacinta 

por Obando. 2016 p. 104) 

 

Metrapsrөnkutri namui shur, shura mereinukkutri isua marөp amtruilөpe, taska lutө 

marilөyu, kualinuk, alinuk, mamichik srөsrөp yunөmarөpyu, pishimarinuk, ya marinuk, 

chillik tөka kөtsөmarilөyyu, tsik tөka mitrilөyu, srukku pөra warilөyu (petroglifos) namui 

kampa wam teik, chi kutrimpunө marөpelөkөpikuitre, trek chine metrappe marөpelөkui, 

mөiyampe yampumerayu shur, shuramerapera putrapyupe wamtөka eshkap putreikөn 

inchen ashen yantө namui chine lutөmariklane wamyutө kөtrөmisrөp atrun. 

Namui urekpa taska lutөmarilan isunanөp, eshkap kepasrөppe, lutөmera kucha kusremikku 

wammera kөlirawa chipalөmө tsumikku nu purukupik kuikutri kepasrik kөn. Nam lutө 

maram kusrewape namui utөmerakucha kaputramikken nepumik kөn, lutөmerape pөlpasra 

pөnsreinukutrimpe wamap pөntrapik kөn, na chine marөpptө kape pөkөtanmaptө 

lamөtөken malsrөmupene pulillakewa kөrik purөrinkuy, namiseikui inchipik kөn, incha 

namui usral merape kөrөsrөpelө kөn, lөtsө kutra lutө pөntrөpene kan srөltөken 

malsrөmuape pulilla kewa nep kөlsreinkui, urasrpe chap srapene pөlsruk wepeña kөrik 

pureip wamik nepupik kөncha churakөpen kekmara yeisrөpe. Өyamei wam ketөp 

purampөpelө kөn trunun urek pa isup purampape. Principios teik pөntrөtre namui kөlli 

misak isuinukkutri pөrik Taita Avelino Dagua (1998), misaktө kөmө, namui pirө, 

musikmera, nampa pishintө waramikwan isunanөppikuan pөrikkөtre.  

Mayeiley: “En ese entonces, todos los caciques trabajaban en común, había mayeiley 

porque había alimentos y productos guardados para dar a todos en las épocas de 

escasez. Había mingas y no había necesidad de que cada uno llevara su colaboración, 

sino que quedaba en el fondo común. Mayeiley significa que hay para todos. Con este 

principio se organizaba nuestra sociedad antes de llegar los blancos”.  

 

Latá-latá y lincha: Equidad para mantener el equilibrio entre el territorio, pueblo y 

autoridad. “Están relacionadas con todos los sentidos de la vida de nosotros -y no sólo 

en el compartir de la comida y el trabajo-, con toda la vida familiar y de la gente.  

 

Maya: “Quiere decir todos juntos, todos en general, todo el pueblo Guambiano.  

 

ElѲ significa que hacemos Alik, minga, que somos wam, que estamos sobre y al lado 

de algo. MayaelѲ es el conjunto de todos los que estamos acompañados, como el 

cacique o el gobernador, que están en el centro y todos alrededor suyo”.  

 

Mayaelan: “...cuando a una minga llegaba con un niño recién nacido, saludaban a este 

igual que a los demás asistentes y, si entraba a la cocina, también le servían comida, 

como a todos. Era parte de todos, aunque fuera un niño; lo saludaban con café o con 

sopa a su medida, pequeña, aunque la recibía y tomaba la mamá. Así se lo reconocía 

como persona. Mayaelan quiere decir que es para todos”. (Dagua, 1998, p. 189-190). 

 

Өyamei taita Avelinope isunanөp atrinuk unkuacha kansrөmei yeinkucha pөrilө 

waramisrene, kusrua trawa asha, isua maramelө pөrilө warөtre, treyu nampe nu isua 

kusrempurukuntrap isuikөppe wampik kutri karuichikuantөkөmө, nu trawa asamelө 

pөntrөtre, namui namuiwan urekchik kutrinpunө mur srua pөntrapelө kөntrei.  

Namui lutөmerankucha aship purampik kөtre katөkuchi mantar urechelөpa, tercero a 

quinto putrapelөpa, trusrө trusrө llireikөtre, shush urechelane pera lliramikpe mur kөpik 

kөpene mantar urehelantө pera marik kөn, lutөmeran aship, marөp ampinukpe, namui 

tatamerei umpu kan programa Patrimonio Cultural teik, wasr sreilө, tsik kutrөpelan, chillik 

tөka chinemarөpelө, palөpa luzpa utraputөmera, tata, mama merei umpu pasrөpene truyu 

ashchap ampik kөtre. Namune wasr sramikkwan, urasr sramikwan mama Elvia Doris 

eshkap purayeikөn, mantө sramikwan, mailө sramikwan, chi waminchipik kuikuan ke, 

truyu namui ishukurekpe kan kan wasrsrawa nemara wepampik kөn.  

Mөk urekkuane tsik kutrinuk katөkuchi kepasrene, panku marinuk katөkuchi waminchip 

purampikkөn, ik utөyupe taita Maximiliano Cuchillo, taita Jesus Tumiña trukutri Taita 

Jesus Tombe, kusrennөp eshkap purampik kөn, pamai kusrentrap ampinuk shush panku 

urechelө mara yamai srua ampikkөtre, incha yampu chimarөp purampikwan eshkap 

putreinuk usri, mөskeinpe tapkui isup purampik kөn, metrappe өyelө, marөpelө kөpik kөn 

cha. 

 

Katөkan purappe chillik tөka pasourek marөp, nintakurek marөp intik kөn, urekpe chillik 

masapyu kөtrө kasrak marikkөtre, kaken manaken Srөnpikullupe chilliktөkape 

marmelөkөtre, iklutөwane tranaraketa srөmpe marөpelө kөpen trusrөnke ampam nepuikөn 

kusrentrap isua, trusrөmpe Taita Felipe Calambas y Taita Jesus Calambaspa waminchip 

kusrenanөp purampik kөn. Ik lutөmeran ashchap ampөppe kөrөsreik wammerayu 

tөkakementapik kuikutri wamtөkөmө marөp kucha amtrap isua trusrө trusrөn lincha ampa, 

kusrep purampik kөn. Trek llirap amөneinuk namune kan mama wanketan 

“Ishumpurwainuk katөkuchi kөrөsrөpelө kөtre lutө maramelane, lusik pasramikwan, mayu 

lutө srua unamikwan, na chura tata lawa intrappe mөskawei turin tөken pasrөp yamik, 

wasr sram kusrep, pөrtsi pasram kusrenanөp intamikwan waminchipelө kөn trenkөmupene 

ishumpur wane mөrөkasik5 tsum nepupik kөncha yampu usralpe trek wam ketөpelө kөn. 

Inchen mөiyampe puru celularwan kepasran, truik pesrik pasran”(Morales, 2020)  

Ik utөchelan isunanөppe mөiya urekmera wamsrupikuan purө kepasren, trupөrap mentra 

kepasrmөntrei isua marik kөn, wamsrupikwan ketramө, kakentө namui lutө merayu kucha 

                                                 

5 Mөrөkasik: trenchape, na kusrtө lutө meran kusremuape misak asik, mөrөnnatө chine teinap pasramik 

nepupik kөncha wamintan. 

kөrөsrөp wammera tөkeikuikөppe nam kewa pөntramik, mara yanamikwan namuntөwei 

purukupik kөn, pulөwam mey pe (sostenibilidad y economía propia) yu. 

Yu kusrep ampinukpe taitamera kucha wam ketan. “Lutө maramikpe ishukurek tө kөmө 

mөkurek kucha tөka kusremik kөncha, lutө merape tasik pueik kuikөppe mutө kucha lata 

kөntrapik kөncha, chura kөpen na srei lawa ipen chishik wepia purөpuninap uñmө, mөk 

kucha nenam kusremik, lutө maram kusremik, inchippa pírө kapene tsik tөka panco mera 

mitram kusrewa yanөp intinkutrimpe nan tө wey chi palөmө tsumikwei purukupik kөn” 

(Tombe, 2020).  

 

PѲN UTӨYU. YAWAMPIK 

“PEDAGOGÍA FUERA DE LA CASA” 

“La existencia y la permanencia de los Guambianos no solo se sustenta 

con la existencia histórica de papeles amirillentos firmados por los 

españoles, sino en el recuerdo común de la humanidad donde se logre 

hilar el doble Misak el ir y venir desde adentro hacia afuera y desde 

afuera hacia adentro, desde el pasado hasta el presente y del pasado 

hacia el futuro.” 

(Resignificación del Proyecto educativo Guambiano PEG, p.46.). 
 

Aproximación en español a la “Pedagogía fuera de la casa”. 

En esta parte enfatizo en los objetivos generales, los objetivos específicos, los 

antecedentes y las referencias para comprender la “pedagogía fuera de la casa”, inicia 

la etapa de la autonomía en los niños y niñas que van a los colegios y universidades. 

Andar la educación en el camino, es estar y sentir a las demás personas, pensar y 

actuar en la escuela y conocer el territorio. Para el misak el reto de escribir y construir 

mi hoja de vidad, es entender la vida delante de la gente, empezando como sugieren 

los mayores, por analizar los saludos, comprender los tejidos cuando uno camina, por 

la manera en como hablamos y nos relacionamos con los demas. Para profundizar en 

dicha experiencia me dejé impregnar de algunas referencias pedagógicas que me 

ayudó a enfatizar en la educación-territorio como la Pedagogia de la Corridez (Alban 

y Grueso, 2015), contribuyó en entender la educación desde el contexto, con las 

Biolulas. Sentí mucha relación con el trabajo que estaba sistematizando. Así mismo 

tomé como referencia el libro Pensando y educando desde el corazón de la montaña 

de la autora Lorena Obando (2016). Otros textos como Guambianos: hijos del aroiris 

y del agua (Dagua, Aranda y Vasco, 1998), La gente de Guambia (Schwarz, 2018), 

Diagnóstico y Plan de vida del Pueblo Misak (1994) y El Proyecto Educativo 

Guambiano - P.E.G. (2010), las ideas desde estos textos hilaron de alguna manera mis 

pensamientos en la escritura en idioma propio. 

Desde esas lecturas y en los resultados de la P.P.E, se logró con los niños y las 

niñas llevar a cabo las actividades, el sentido de usar los materiales propio y ajenos 

como el fuego, la tierra, el agua, el hollín, la lana de oveja, el jabón, las cartulinas, el 

celular para grabar las entrevistas, el video y cámara para las evidencias de trabajo, los 

colores, el cuaderno, lápiz, borrador, con todos estos elementos trabajamos y salimos 

descubriendo muchas cosas que no nos habíamos imaginado. 

  

 

ichip kitrөp wamintinuk pupen, chu ampakucha namui wamwan, kөrөsreik 

wamwane pesannamө mur srua ampamikwan alaikkөn, wampikikwan kusreape 

truitөka namuiwane pesannamik kөmө katөkuchiken isum purukup, maram 

purukup intamikwan wamintan. Namui pi latawei kөtrak merasrөnkutri nam wareimөrik 

pureip ya, wampisrө nu pimerasrө chukutrinkөpen pimerapa kantө misra, nakishyu kutra, 

wañimisra atrua katө yau pumik. Kөtramera srө pi puppe tap pupentө chillikintik pupene, 

namui tusrmera, isik musimera purukuwa chishmaren katөle wepia yamik. Nam misakwai 

amөñip pөlpasrinukkutri tretөweikөn, yampukutri, ya pөtөkana purampa, wampisrө 

wepampa katөle yau puppe chine kusrewa amtrua yupe namui shur, shura merane kesha 

wamincha ne misak misra urekkwan tretөwey kusrenanөp ampamikwan eskapikkөn.  

Ya wampisrө wepunap yamikpe, urekpe mөilөpe kөrikmөren, mөilөpe kөrmө wepampa 

ampөpelө kөn, kusrei ya merasrө wepampam pupen urekpe chukutrinkөpen  pek 

pekisupelө, pemaik waminchipelө, murtө kepachipelө amtrupelө kөn. Trekuikөppe, 

yampu, yapөtөkatan wammerane mapenwan kusreiyamerasrөnkutri pupene, mөskalөpe 

wamketөppatө kөmik kөn, kusrenanөpelө ashcheintө lelatsinukpe wentөsrө yampu tөwei 

murpuntreichipik kuinkөn, inchawei namui kөllimisakmerape trenchipelө kөn; wampe 

penik kөmuape yampupe pesannamө isunanөppatө kөmik kөncha, kөrөsreik wammerape 

truwei kөncha.  

Yantө wampisrө kөrөsreik wamwan matrak kantө srua, natөkucha misak sun isua marөp 

yamikpe, өyamey kөn; isua wamintamik, kөrik pala unamik, maiwan uñippe wamaptөken 

purayamik, kusrem purukupelө waminchene pinap lөtөmө ustik kөmik, kueltik kөmikwan, 

P 

kөripalaik kөmikwan, munchintө wamөmumik, waminchipelөkөn kөrөsreik 

wammeratөka, ilan kusrenanөppe yaukutrin kucha isunanamikwan waminchipik kөtre yu 

pla de vida eshkapik kөtre educación propiape mantө maramikwan. 

En Guambia se necesita una educación para Gobernar, para producir, para reafirmar lo 

propio, para relacionarnos, para desarrollarnos. La ampliación del resguardo debe 

acompañarse la ampliación de la economía, del conocimiento, de la vida, de la cultura; 

la cultura se produce como se produce la vida. 

 

Educar para la participación: Los Guambianos necesitamos reactivar la vida social de 

la comunidad: para que las flores marchitas recobren su verdor. En guambia tiene que 

funcionar un programa de relevos, para que los niños, los profesionales, los 

estudiantes, los agricultores desarrollen el saber: “El territorio es huella de la historia 

de los pueblos y los pueblos no son solo los dirigentes” (Plan de Vida, 1994, Capitulo 

12 p. 229) 

Chu nepumikwan waminchipik. 

Chu nepumik.  

 

Kөrөsreik wammeran wetөtrap, murmarөp amtrap, yampu kutri, yapөtөkatan, ya 

wampisrөkatik, srөnpikullusrө urechelөpa, maya Misakwai munchiyu pishintө 

amөnamikuan isua.  

 

Chu nepumikuan Kan Kan malsramik. 

 

- Urekwan nөmui wammeran mөra lutөwan pөlpasramik. 

- Kөrөsreik wammeran chi kuikwan ya merayu paya mөramik. 

- Kөrөsreik wammera chiyutө kementapik kuikwan paya, asha wammarөp lliramik. 

- Urek lutө marilan metrөtrawa kasrak kөtrөisrilө pөramik. 

-  Kasrak kөtrөisrilan kөtrөisrap purampamik, kan kusrenanik yau. 

Purayeik 

Mantө isuikwan lamө eskantrap.  Nai lutөwan isua pөrөppe nu kusrei yau kusrep lincha 

uninuk, nemartrap isuamarikkөtre, namui umputөwei trawa asha maya misakpamisra mai 

mara pөrilө warөpen, truilan metrөtrawa marik kөtre, yu namui umpu payamarilө kөpen, 

trukutri wampik kutri atrua marielө warөpene, truilan metrөtrawa asha marilө kөn.  

Ilan kepasrөppe namui namuiwan mөilөyupe wetөtrap, mөilөyupe mur marөp amtrap isua 

marikkөtre, kaken nam misakpe pөra warilөpe latrө tapchik waminchipelө warөpentө, 

isunanmupene nampe pesanawa kepasrmө wamyupa, pөrilөyupatө kөtrөmisrөp amtrun.  

 

Nam misak wareiumpu, pulelөkucha puluwantө lincha warapelөkuinawape, misakpe 

yantrap nupachisrө ampөp, Yautumei ampөp namui nuk ketrup inchene, chimerayupe 

tappupen, chimerayupe ilөsrkөpelө kucha tөka kepatrup attre, chi utөmera yu kөpen 

yampu kutri nu yunmarөp atruppasran, Treyu nepua ashen namui namuielan nu kullarein 

pasrөtre. Trek yunөmarөp atrinuk, nampe wampisrө kusrep lincha amөneinukpe kullak 

merane katөle murmartrap isua, yusr     ө amtrua kөrik pala purukuntrap isua atrikkөn..   

Trek kuikөppe nai kusrep uninuk kutri isuikөtre, ¿mantө aship, mөrөp, isunanөp yapsrө 

asha marөp ampup sruera? Cha paya mөra, kusrenanik ya merayu isum purukuntrap 

puikөtre. kan latraptө tasik tranөp, kiltun kekuanөp ampimik kөpik kөn chipene trupөrap 

isua Mama Manuela kusrei yau aship lincha puikөtre.  

Өya isua pөlpasra marөppe 2019 pilawei kutri kusrei yau institucion educativa  Misak 

Mama Manuela kusrenanik yau, primero y tercero elөpa, aship atrinuk, namui wamwan 

kusrei umpupe trewaminchimui asikkөn, inchentө  wampisrө ishekөpyupe namui wammei 

waminchip ishekentө, chinchakermap payipik kөtrөmisrtan, incha trupөrap purukuntrur 

map isua lutө wan kepasrikkөn. 

Trukutri 2020 pilayu, lutөwan martrap mentөpene, mur kuantrө nupiampөkatөsrөnkutri 

atrunchipen (covid 19) teik, murpullin namui umpu puikөtre, truyu yantө Yautөsrө 

kusrenanөpelө isumpuikөn, yantө kusrei yameran chap kasrөpene mummei isuntrap cha. 

Kusrei ya merayu kutrimpe, wammөrөsreinuk, wamsrupikku, kusrenanөp kөpene namune 

mumai maramken kөmuptintikkөn, incha isup menta, mankenpe namui kusrenanөpelөpe 

wam lelatsikkөn, ñim linchawareinuk urek wareintruncha truilpa mantө maramtik 

kөtashchap asha lutөwan martrap intey teikөn. Treyu nampe isupmenta nai isuikuan lutө 

martrap wam lelatsik kөn yapulu urekchelan wam lawa kusrentrapcha. Urek kucha kusrei 

ya merayumai ampam kusreiamөneikuikөppe kөtrө pesrө mөrөp llireikөn kuantrө kutri 

yamnputө waramik nepupen, truyu nape kementa wam laikөtre, ¿na, namui wamwan, 

kөrөsreik wamwan ñimun kusrenanөp, isup, waminchip, kasrak kөtrөisrilө pөrөp lincha 

kusrenantrap isurcha linchip sruke? Cha payene, linchaptө misrik kөn. 

Kөrөsreik wammeran, yampu, yapөtөkatan, yawampisrө matrakkantө kusrea murmartrap 

amtrapcha kasra kөtrөisrilө pөra mayeleik asik isua, kusrenanik ya merayumai, urek 

alinanik yamerumai, numisakyu lincha amөñipelei tasiktranөp kөtrөmisrtrei isua 

marikkөn.  

Mayelei pishintө tapwaramikwan isua trkөmne nam misak tө kөmө namui pirө, 

musikmera, misakmerapa (Territorio-seres-gente)6, kan kekөtө pishintө tapwaramik 

alapik kasrak kөtrөisrapik isua pөra wartrap. 

Kilka trawa asilө 

Kan lutө marikwan trawaasinukpe, pөrөpelөpe Maria Camila Mendez Muños y Lucy 

Marbel Tumiña Muelas pөrikwan trawaasikөtre, munchipe. Tejiendo Mi territorio voy 

escribiendo en el ser Misakcha marikkөtre, ik lutөwan marөppe; pөramikwan y kilka asha 

isumikwan waminchipik kөtre, incha lutөwanmarөppe namui pirө, kusrei yawanpa pa 

kemesra marikkөtre, urechelө kusrentrap amtruppe kusrenanik yawane pirөwan lataweyi 

untaktөka kusrentrap amtruntrei isua marik kөtre. Trukөmne tamara pөrөppe nam misak 

kewa kuikwan kemesrөp pөrikөtre, lutө marөpeleisrө kutri, tampalkuari yu, katsik srөn 

katik kewa kuinuk, ishuk misakku lata, mөk misak ku lata kemesrөp waminchipik kөtre. 

                                                 
6
 Taita Johnny Calderón (2019), en su Tesis de Maestría: Nu Isuik Nu Maramik: Filosofía y política de la 

planificación territorial Guambiana, explica la interseccionalidad: Territorio-seres-gente, que corresponde a 

tres comunidades que permiten la vida Misak sin formas jerárquicas de poder ya que su coexistencia hace 

posible la vida Misak. Seres refiere a formas de vida que únicamente los médicos tradicionales pueden 

percibir e interpretar.     



 

46 

 

Trawa asha pөrөppe katөkuchi Proyecto Educativo Guambiano PEG yu kementa basica 

primarian kemөra marik kөn.  

Srapelan kemesra wamintinukma, yaumpu chikөpikwan waminchipikөtre, chu marikwan, 

mamelө marikwan, chitө tөkei kuikwan, trukutrimpe tampal kuariwan kemesra pөrik kөtre, 

truyupe, nөm aship amtruinuk ilөsrkөpik wetөtreikwan waminchipik kөtre. Pөramikwapa, 

kilka asamikuanpa kusrentrai kepasrөp waminchipikөtre, na tөr pөrape natөwei asha 

eshkamik tөr kөntrei, inchentө metrap lata namik kөmө untak tөka kusrentrei chikөpen 

sruampa marikkөtre, kaima kucha pesrөmөrmө kusrentrei isua. 

Trukutrimpe paweiwan kemesra pөrik kөtre, paweimpe pulik kuikөppe yu chincha өya 

marikwan tөr marөpik kөtre. Truyupe kilka asam kusreipe namun tөwei tappupik kuikwan 

eshkapik kөtre, tretөwei pөramikku, na pөram kusrewama chura kөpen na attrap kaimape 

kilka yu eshkapik pөrape chikutri atrumuikwan wam mөrөsrөpik. 

Trukutrimpe chunepumikwan isua turiwanpa, pallwanpa kementa pөrikkuitre pallpe kantө 

nuik isuinuk kementөpene, turiyupe yantө lamө lamө chu nepumikwan nu isuinuk puntrap 

waminchipik kөtre. Pulөwam meype yap nepumikpe “objetivo general” kuintre inchene 

lamө lamө nuisuinuk nepuntrap marikpe “objetivos especificos” өyamei tamarik kөtre.  

Trukutrimpe namui tөlyu kementa pөrik kөtre, pichip kitrөp lutө marinuk, truyupe lamө 

lutөwan marmuatө trawa aship, paya mөrөp intilө kөtre, pulө wammei “antecedentes” teik. 

Trukutrimpe Pөrtsiwan wamichipik kөtre, ikkupe nөm lutө marielan өyaweinkөncha 

sөtөpөntramisrtrapelө asinuk kөtre, tretөwei yantө wasrwan kucha waminchipkөtre, 

truyupe materiales chitө sruampa marielan eshkapikkөtre, kilka ashmikwan pesrөmөrmө 

kasrak tө kusrentrei isua. Yantө srape lutau lusik wanpa, pall wanpa kemesra wamichipik 

kөtre truipe yantө chinepua marikwan waminchipik kөtre, chu katik nepuik chi palap 

kөtrөmisrikwuan eshkapik kөn.  

Trukutrimpe katsikmeran may mara tratrinuk kutrimpe chi lutө maramik kөtrөmisrikwan 

eshkap, urekwuan paicha unkua chipik kөtre.  

Tretөwei Katөkan lutө trawa ashippe Kasrak Misak teik kucha waminchipikwan 

trawaasikkөn, pөrөpelө Javier Morales y Manuel Jesus Tumiña lutө marilө yu, isua 

pөrөppe namui namuielө chikөpik kullareik pasreikwan isua waminchipik kөtre incha 

metrөtrawa kualamik isuppe kөshpunikwan, palөpa luzwanpa mur martrap isuikөtre, 

trunune namui namuimei wammera tөka namui umpu chi pөntraik trawa asha marik kөtre. 

Kөshpunikwan ma, kan propuesto didactica isua marikkөtre. Kөshpuninuk kucha wam 

tөkeiklө kөncha waminchipik kөn.  Kasrak kөpén kөshpunamik kөp, kape unө kuapen 

unkua chip kөshpunamik kөpik kөncha, ikutө merayu kөn chipik kөtre kan kekөtө kasratө 

tul ampa lincha waramik, nam misaktөkөmө kuapelei pөlyu kөshpunikma, kuapelө kucha 

kasratө yawelөpa tul ampa, katө kansrөmai ampөpelө kөncha waminchipik kөtre. Tretөwei 

kan ya patsөkeinukma pipmai pailamik, trenkөmupene kөlliramuatө champeyu karunchi 

putramisrөpik kөncha, icha trupe kөshpuninukpe nөtrө wammera tөkeik kөpen truilan 

katөle isumikwuan isua lutө marik kөtre.  

Nai lutөwan kementapikwan trawa asik. 

Pensando y Educando desde el Corazón de la Montaña, una historia de un intelectual 

Misak Avelino Dagua Hurtado. Obando 2016 pilawai pөrik kөtre.  

Ik lutөwane yautu kusrei yaukutri maestria nemartrap pөrikөtre, namui kөllimisakwan 

yana paip, tsalla aship lincha uña lutөwan marөppe, Taita Avelino Dagua, marikөtre unөtik 

kutri llirap, kusrep uninuk mantө pөlpasra namuiwan isuikөpik kuikwuan pөrik kөtre, 

yampu kutri chukutri atrikwan, nui mamapa mantө pamisrikwan, chiyu kuallipik kuikwan, 

chi pilamerawan tata pөlpasra misakwuan purukup atrikwan, mantө 1982 a 1985 pilawai 

comité de historia wamincha isuikwan, truyukutri Taita Misael Arandapa kilkamerayu pөra 

warөp amtruikwan, namui ellmarilan, kachullmera lamik kutri nөtrө kachull katik 

chiwaminchipik kuikwan, sre kөllimisakwuan, kөsrө kөllimisakwuan pөrik kөtre. 

Tretөwei srukmerayu pөrilө chutө warapikui, truyu tөwei namui pirө metrappe muwantө 

kөpikkuywan wamintikwan pөrik kөtre, nun purayeikwan chap waminchape, namun 

pulelө misakpe peksrelө kөn cha Peru kutri sruamtruilөkөnteinuk trawa asha nampe yu elө 

ker cha pөra tratra tөr marөpik kөtre Taita Misael Aranda pa misra yu namui umputөwei 

metrapsrөnkutri pөriilө wareinuk kutri metrөtrawa.  Ñimpe pikukpa, piendamo pikukpa 

yukutri amtruikөncha, nampe Pi urek ker cha, Tusrmera tөka wamincha, ushameran mөra, 

kuapelan wamap inchipikua nui pieinuk kucha eshkeikwan pөrik kөtre.  

Incha trenchipikkөtre nampe misakwei wamtөkatө kusremik kөmөncha, kape kilkayu 

ashatө kөmөncha, namuipe ney kap chinepua asiklөpa, nei kalu chi mөrilө tөka, nei taska 

chi katөreilө tөka, nei trik tөka meilө trukutri srөl itsilө tөkarpe chi kөnik mөra chishtө 

mөrөp, aship, isup, wamincha maramik kөncha. Namuipe pөn utөmerapa pөntramik 

kөncha, pirөumpu pөntrapelөpa, pirөyu nampa lincha warpelөpa, pala amөñipelө pa. 

Өyek isua yantө descolonizantrapcha comité de historiayukutri metrөtrawa educación 

propia isuikөtre, namui urekpe kusrenanik ya merayu putrөwatөkөmө llirawa, paya mөra, 

wamincha kusremik kөncha, trek kusreikөncha nui lincha amөñipelөma, truyu linchip 

kusrep amөñipelө taita Julio Tumiña, Taita Manuel Muelas, taita Lorenzo Muelas, Taita 

Vicente Tombe, Tia Jacinta Cuchillo, taita Felipe Morales y Kasuko Fabio Nelson Morales 

өyaelө lincha amөneinuk nө kusreikwan katөpurө kusrenniknukkutri pisiklө payan yau 

melsreilө melancha eshkapik kөn, namui umpu chitө waminchipik kuikwan ne eshkapik. 

Payan yape namui urekmera numisakchelei isua marikkөtre, amtrua yap lliramө payan 

yautө pua kusrentreimap isua, piksilөpe wammera nika pөntreinuk katө purө wentөsrө 

wam latrpichip pasrөntrei isua marik kөitre, nө kansrөmei yeinkucha wampe payan yau 

pөntrөntrun cha. 

Wamwan nu kepasrөpik kөtre, wam tөkawei tapwaramik kөncha yampu, nunakchaku, 

chutөkucha lincha nam misak lincha wareinukpe. Chura kөpen pulelөpa waminchipyu 

paya mөra maramik nepupenma namui wamtөka nammisaktө kan acuerdopua maramik 

trupa tap pupik kөncha, lutөkutri wamichipikkөtre ik lutө marikpe wamwan, 

pishimarikwan, pirө wetөtreilan, numisakchelan, mumerapa lincha kualikwan, 

kөshimpөtөn, turimeran, lusikwan, chikutrinpunө wamtөkar kөncha waminchipik kөtre.  

Lamө trawa asha, mayelөpa marөp utө. 

Yu lamө wamintamikpe, pөn utөyu pureip ipikwan eshkapik kөtre kan ilөsrkөpikwan 

isumikku, pa utө, malsramik pөn yupe mantө maramikwan lamik.  Ik utө mera tөka paipik 

wepatrup, ilөsrkөpik wepatrup, chunepumik wepatrup intikkөn pөlpasra urechikpa lutөwan 

martrap aship atrinuk kutri.  

Incha mu kilka pөrinuk kementa marilan eshkap, chiyutө kementap ipikuikwan eshkap 

pureintrap. 

Kan. Ilөsrkөpikwan isumikku: Pedagogía de la Corridez. Estrategias y Prácticas 

Pedagógicas. Educando para la Vida. Maria Dolores Grueso. Asha, isua, Pasto srө kusrep 

uña, nui pirөyu kusrennөpik misra katөle pua marik kөtre ik lutө wane.  

Ikwan asha pөrөppe nape lamө na isuik lateik tөwey kөpene, pөrikwan asha yu pөra 

mesrөntrap, Estrategias pedagogicas kөpik kөpene yu kilka yu asha pөrinuk chi kuikwan 

eshkantrap. 

1. Consejos Educativo de Salud - CES. 

2. Las estrategias Transversales (Bioaulas, Bibliotecas Vivas, proyectos 

etnoeducativos) que se presentan en todos los Consejos Educativos de Salud.  

Өyamei isua pөrөppe, urekwane kusrenanөppe kasratө mayelөpa tap amөnamikwan 

kusrenanөpik kөn. Wammerayukucha kusremik kөncha yampu lata, srukmereyu wammera 

lata, trenchatөwei kusremikkupe kusrtik, kөtrөtik kөmikwan nemisrөpik kөncha, nampe 

pulelө lateikөmө, shur, shuramera kusrennөp peramarөp eshkapene wentautө uñape 

chipurayeinuk kusri nu kusremik kөpikkuinkөn, yampu kutri ne kusreawa, kilka aship 

pөrөp, tөr waminchipik kөp, kөrikpala pasrapikkөp kuisruantөpe, wentөsrө pishintө 

tsumik nepuntrapik kөn.  

La sabiduría de las personas del lugar, especialmente los mayores y mayoras, se 

considera como una fuente inagotable de consulta en lo que tiene que ver con el 

conocimiento del contexto y la cultura. Los aprendizajes obtenidos por parte de 

estos sabios y sabias, incrementan el caudal de habilidades para la vida. (Grueso y 

Alban Popayan 2015, p. 135). 

Yu lamө pөrinuk ashen, waminchipik kөtre, yalelө lincha wareinukkucha, shur, shuramera 

lincha warapyupe truilei wammerape kusremikku nu purukupik kөncha, kakentө truilөpe 

namui namuiwan ashipelө kөp, namui umpu chi purayeilan ashipelө kөp kuikөpene, truilei 

wampe sabiduría kөncha. Ilө kөtre bibliotecas vivas teik umpu kan kualichik waminchipik.  

Consejos Educativos de Salud: yam pureip ipik kөtre. 

Kusrennik yamerane өyamei tamarikkөtre, Bioaulas7 y Bibliotecas vivas 8Tru umpu tata 

9utөmera kөnapikpe ilө kөtre.  

1. Nutrición, Bienestar y soberania alimentaria. 

2. Semillas y enredijos artesanales. 

3. El arte de vivir la magia de la cultura la palabra y la lectura 

4. Tiempo libre, recreación y deporte. 

5. Curanderia de cuerpo, alma y espiritu. 

6. artesanos y artesanas de paz. 

7. Hidroecoturismo. 

Ik utөmera ututө yantө materias wampikik kepipikkөn inchen ashen pөlpasrөpikpe namui 

namuimei isua marik, nam maikwarapelөkui asha, chitө tөkakui asha, chitөkui asha, 

wammerayukutri pөlpasra trukutrimpe puleleinuk karuiwan materiasyu kepasrөpik kөtre.  

Incha tru bioaulas, Bibliotecas vivascha Maria Dolores wamintik kөpene nakucha, nai lutө 

treklateitөwei kemesra marik kөtre, yampu wammerayukutri, yapөtөkatan wammera 

trukutri yawampisrө wammera, kөrөsreik wanwan mur martrap isua.  

Pa utө, malsramik. Kөrөsreik wammeran yampu kutri mur martrap isua lutө marik.  

                                                 
7 Bioaulas pe kan salon yu tө kөmө chukөpen kusrenanөpik kөtre, piu kusrenanөp, sөrintul yu, tusr umpu 

merayu, tralutө mera yu, taska lutөmariutө merayu ke. 
8 Bibliotecas Vivas chape, wam mera kөtre; kөlleley wam, pishimarөpeley wam, lutө marөpelei wam y muy 

wam meratө kucha nan lusremikuan nemarөpik kөncha.  
9 Tata.  kampa wam mey numero 7 waminchipik kөn. 

Nai lutөpe katөkuchi wammeran kepasrөpik kөpene namuipe wammerape nampe yuelө 

ker chipik namui shurmera pөra warilөsrөnkutri nepua asamikuan alapik kөtre, ik lutөwan 

isumpurukupikpe, kan yautusrө kusrenanөpik pөrik kөtre taita Avelino wamwan 

metrөtrawa.  

Pensando y educando desde el corazon de la montaña.  Kan palө, La voz de los Mayores, 

las cinco ciencias y el territorio yu kutri metrөtreikөtre.  

Namui wampe Taita Avelino y Taita Julionpa paya mөra pөrikөtre cinco cienciaswan tasik 

urekku kutri metrөtrawa wamnitikchipik, incha tasik urek kucha kan kan wam tөkar 

kөpikkөncha wamintinukkutri. 

Nu tasikpe, yantө nekusrewa neisupik kөncha waminchipikkөntan pulө wammei 

Autoridad,  mayayana utөmera purayeinkucha nөtrө wammeran kusrenantrapelө kөncha, 

trukutrimpe  kuana eshkap tasik unө, pөrөtsikwan waminchipikkөtre truilei wamyu kutri 

maramelane marөp ampamikwan eshkapikөn, trukutrimpe mantrө tasikwan, namui 

pirөwan waminchipik kөn, namui pirөpe tөpөtak pasrancha mantrө tasikku lateitөwey, 

urek tasikpe yantө mantar urekkwan wamichipik kөtre, isua waminchipelan namui tata 

merapa tasik trantrapelө kөrөsreikwammeran mөrөp atsi amөntrei, inchen srapepe lamө 

tasikpe na isumikwan waminchipik kөtre, pөlpasra metrap wepiamikwan, yampu kutri 

kөrөsreik wammeran mur metrөtrawa, trekuikөppe, namui tasikpe kan kan wamtөkar 

kuikөppe asinukpe atsi kөpentө chikөpen marөp yu tasikpe kantө kөpik kөncha wamintan. 

(p.97) 

Yu trawa asha, isup, wapene wammerape nam misak weinpe namui asru kutri 

wamlatrpichipik kөtre. Kan pөrikpe kakuintre tasik urek trek waminchipik kөn cha 

eshkapikpe, inchentө, trupe taita Avelino kөtramera srө llirap uña, srөl itsi mөra, y pieinuk 

kutri wamintik kөtre, tretөwei Taita Julio Tumiñawei wam nui srөlitsiknukkutri, mө 

tusrmerayukutri, pienukkutri wamintilan mөra pөrik kөtre, pulө wammei. 

“La tradicion oral fue la columna vertebral para todas las culturas andinas” (Dagua citado 

por Obando 2019, p.98)  ik eshkapikku trenchipik kөn; wampe namui llik tsutsik lateik 

kөncha inchawei namui shur merape pinөmөntrei sruk merayu pөra warik kuinkөncha 

incha trupe Puben merei wammera, namui urekmera chura kөpen chi waminchipikui 

ashchappe kepasra piamikkөn chipik kөn, nam ishumpurwei, mөk misakweiasik wammera 

kөncha, chura kөpen nepua asha ik wammeran katөle trawa asha kusrewape namui 

misakwei mөsikwan punkaruntruncha trekuikөppe namuype nu lutө pasran chipik kөtre. 

Incha nai lutөwan wammerayu kutri kepasrik kөtre, kantө kampa wammeran metrөtrawa, 

kөrөsreik wamwan, yampu kutri mur martrap cha. Kaken mөipe namui urekpe, mөrashyu, 

pөrashyu, wam srupik ku kepasra, yampu wammeran nu kullareik pasrei asha.  

Pөn yu, mantө maramikwan lamik.   

Kөrөsreik wamwan ketөp putrөpene, mөrөwapikpe matrak10kantө wammerane ketөnap 

wamikөn yampu, nakchaku, kape nakkumerayu chipik kөtre yu Guambiano hijos de Aro 

irisyu. 

Dentro del nak chak, la cocina, con su propio centro, nak kuk, el fogón. Su 

importancia es tan grande que podemos decir que “el derecho nace de las cocinas”, 

pues de allí nace y se difunde el consejo, kөrөsrөp. Así, laguna y fogón, agua y fuego, 

frío y calor, pishi y pachi, constituyen los ejes de los cuales viene todo y se establece 

el equilibrio de la vida. (Dagua, Aranda y Vasco 1998, p. 52). 

Kilkayu pөrөppe trencha wamintan; nam kusrenanөppe misak pishintө waramik kuan isua 

pөrercha, namui urekmera yampukutri maik amtrupelө kөtashchap asha, nepupene yauke 

ashchap yamik kөntrapik kөn, usral merapa wamincha kusrenanөp ampamikwan eshkapik 

kөn 

Proyecto educativo Guambiano PEGma Comunidad educativape urekpa, 

kusrenanөpelөpatө kөmө mayelan waminchipik kөn, yampuelan, yawelan, urekwan, 

kusrenanөpelan, tatameran, programaswan, pishimarielan, pirөwan, tusrmeranke, mui 

wamtөkucha nam kusrenanik yaupe kusrep purampamik kөncha.  

                                                 

10 Matrak. Trenchape tap wammeran metrөtrap, tur yu pusrөp, kusrep wamikwan waminchipik kөn. 

Kusrentrap amtruik mөrik lutө marөp purampik. 

Tsiwan metrөtrawa nai lutөwan malsrөp atrikpe katөkuchi wamyu kepasrөpik kuikөppe, 

paínuk, trawasinuk, lutө marinuk chine pөra eshkamikpe nu tuliseikөtre, kilkayu kualөm 

mөrik chi purayeikwan pөrik, pisilө, wammera mentөsrkeilө urekwei lata, mөskalei, 

usralwei lata, nөsik mentөsrkeilө, nam llirap amөneinuk, yatulmerasrө ellmarik ashchap 

ampilөsrөpe nu purukushi yantө wamisra pөra purөramiku, na puntrap isuinuk puitashchap 

asamik, chi lutө kөtrөmisrik. Srape truilan metrөtrawa kasrak kөtrisrik pөramik 

purukuikөn. 

Kan kan wentau chitөkatө marikwan y mantө malsrөp yeikuan eshkantrap:  

 kualөm mөrik chi purayeikwan pөrinkilka: Truipe kualөm mөrik lutө 

marikwan, kualөm marik chi chip purampikwan, lutө marөp ampinuk munchi 

pasrөp patө yamik, ikpe na wamisra pөrtrape srua wamisra pөramik tasik tranөpik 

kөn, kaken turyutөpe chishtөpe putramisrmik kөpene. 

 Kusrei yau trawa aship atrik:   Ik lutө tөkape ilөsrkөpikwan nepua asamiku 

purukupik kөn  

 lutөmera: yampukutri chi wamketөp putreikwan ashape ilөsrkөpik chu 

pasreitashchap nepua asamik tasik tranik kөn, trukutri kasrak kөtriisrilө 

pөramikkukucha. 

 Wammentөsrkeilө: Wamisra pөramikku pesannapene mөramikku purukupik kөn, 

trukөmne urekmera pөlpasrөp yu maik waminchip pupelө kөtashchap mөra y mailө 

waminchip nemartashchap, chi kusreitashchap asamik. 

 Kasrak kөtrөisrilө: Kasrak kөtrөisrilөpe urekwan kasratө kusrep puramtrei 

isuikөtre manakatik isup srua kөntrei pөrikkөn. 

 

Lutө marөp atrinuk ya wan isua marik kөn, kaken namuy yape өsikik kuikөppe pөsr 

kөntrun, sre kөntrun ira pasrapik kөpen. Trekutri yampu, wammeran, yapөtөkatan 

wammeran, yawampik wammeran paya, mөrөp, aship, isup, wamincha marikkөtre, urek, 

mөskalө y mayelө lincha amtruinuk.  

Yayukutri metrөtrawa pөn kusrei utөmera isuikөn yampu kutri kөrөsreik wammeran, ikpe 

urechelө nөm yampukutri maik amtruikwan aship purampik kөn, chi wam ketөpelө kui, 

kөrөsreik wammerape chiyutө kementapik kui wanwam mөrөp kusrep purampik kөn. 

Katөkan kusrei utөpe yapөtөkatan isua kөrөsreik wammeran marik kөtre, yupe 

ellmarilan, ushameran, kachullmeran, nam ya pөtөkatan chi tөkakuilan eshkap, piship, 

waminchip, pөrөp, palөpa luzpa utrapikweisrө lincha ampөp, tranara ketasrө chillik tөka 

lutө marөpelan aship, trukutri yastau mamas, taitas srapelө, tsik kutrөpelan, aship, mөrөp 

llireikөn.  

Srapepe ya wampiksrө aship kusrep ampamiku isuikөn, kөrөsreik wammerane ketөnawa 

llirap ampamik, yupe nөmuy kusrei yamerayu lutө pөnsreilan trawa aship, paip putreikөn 

maik ampөp melөkecha, chiyu payamik kөpene, paya kutikelө marөp, wammөrөp 

purampik kөn. 

 

Ilustración 2. La distribución del "ya". Elaboración propia. 

Ilustración 3. Las tres dimensiones alrededor de el Kөrөsreik wam. Elaboración propia. 

Yampu wammeran  

Mөrөp-aship: 

Yampu wammera ketөp putreinuk Aship- mөrөp ketөnawamikpe, usri, mөskei 

wammereinukkutri atrupikkuinkөn, wampe kan pөlpasrөpik kawei, patsapik kawei kөtre, 

trekuikөppe utөmerayu mayelei wammeran mөrөp, aship purampamik marik kөtre.  

Lutөmerape pөlpasrөptөpe nөmpa yampu waminchip, piship, ishekөp purampik kөn, treyu 

urechelөpe kөrikwan kuchip, kasratө nөm chi isuikuan waminchip, chu puntrap isuikwan 

piship intik kөn, trukөmne yampu chi purayeilan waminchen nilөchitө mөrөp pөrөpelөpe 

pөrөp, pөrmelөpe piship intik kөn.  

Ik lutө marielan ashape nan isum purukuikөn nөm chiyu katөkuchi kusrekui pөntrei, mantө 

metrapwepintrap isupik kuikwan, trukөmne metrap wepintrap isupentө chiyu 

ilөsrkөntraptik kui isup pasreikuan.  

Katөkan pөrappe nөmuy wamintinuk mөra, isum purukuikөn, truyu mөrar tsaktө 

wammera y kelatrөtө wammeran, nөmui wammerantөwei metrөtrawa isunanam nepuikөn 

yampukutri kөrөsreik wammeran mөra, asha lliramuape munchi pasrielөken amөñipelө 

kөncha tsaktө wamam kusreimelөpe.  

Ya pөtөkatan wammera. 

Isup, waminchip 

Ya pөtөkatan wammeran urekwan isunanөp kusrenanөppe, yampu kutri wamketilan isua, 

wamlapyeinuk kөrik pala pasramikwan isunanөpik kөn, misakwantө kөmө, chikөpikwan, 

nai pөtөkatan pөntrapikwan, namui ushamera, kachullmera, taskamarik lutөmeran, namui 

yawelan, ya puluelan, ellmarilan untak tөka kөmikwan isunanөpik kөn wentөsrө palөmө 

tap tsuntrap isua. 

Urekwan ya pөtөkatan kөrөsreik wammeran kepasra kusrenanөppe, namik aship kape chi 

kutrintө kuayap kөmөntrei isuikөn, chikөpen murtik pupene yampu kutri wammeran 

kepasra, pөtөkatan tapwaramikwuan kepasrtrei waminchipik kөn, tata mereisrө kөrirap 

kape utө ketrap pөntrөmөntrei isua.  

Ya wampik wammeran. 

isua- Maramik    

Ik utөyupe katөkuchi mantar urekpa kusrep purampinuk waminchipik kөtre, yampu kutri 

mentamisrөp yantө ya pөtөkatan tө kөmө, kusrei ya merayu, katөkan zonas srө warapelөpa 

waminchip kusrep purampamik kөtre, treyupe yantө katөkuchi isua waminchip yamik, 

kakentө chuelө kөpen kuikөppe maik wammera kөpen kusrenanilө pupelө kөn.  

Incha, yu lutө marinuk yantө mayelei wammeran waminchipik kөtre, taitas, mamas 

kusrennөp eshkap  lincha amtruinuk nam chitөkakui chi wamtөtөkei kuikwan chishtө 

waminchip purampik kөtre, tretөwei ellmarilan, namui yu misakutupe pөn pisos térmicos 

kөpene, ellmarilө kucha trukuintө yunөmaripikuitre nampe; kurak pirөyu, pishi pirөyu 

kөtrakyuke, truyu aship amөneinuk 138 yellmera eshkatre namune, ik wammeran 

bibliotecas vivas kөn teik ku kementapik kөtre, ik utө yu aship purampөppe pishisrө mama 

Cayetana pa waminchip purampik kөn, tretөwei namui palөpa luzpa yampu kutri 

wamintinukpe kan taitapa kusrentrap ampa palөichip luz utrap, kusrep amөneikөn.  

Maram Utө 

Yupe yantө utөmeran truyu truyu eshkap puramtrappe namui namuiwan yampu kutri 

murmartrap kusrempurampamikkupe, wammerayu kutri, lutө mariklan eshkapik kөtre, 

pөlpasrinuk kutri chi marөp purampikwan, mantө marikwan, chiyu purukupik kuikwan.  

Ik lutөmeran urekpa marөppe, namtө kөmө mөskalө, usral, yatulmera, namui pirө, 

tusrmera namui shur, shuramera purukuikөn. 

 Mantө pөlpasra marikwan ashi puramtrap.  

Yampu.  Wam ketөp putreinuk, mөrөp - ship . 
 

 Na mukuikuan pisik 

 Yampu wammeran eshkap 

 Usri mөskawei kөrөsreik wammeran payip 

 Taska lutө marөp  

Ilan kan kan lutө marinukpe namui urekwan nөmuinukkutri chi isup pөntreikwan isunanik 

kөn, nө mukuikuan pisha, nөmui wamtөka tөwei wamintik kөn, chi munchi kuikwan, 

mupatө lincha wapikuikwan, mupa katөkuchi lincha waminchipik kuikwan, mantө metrap 

wepintrap isupik kuikwan. Nөm trek isup pөtreinukkutri metrөtrawa kөrөsreik wamwan 

paya mөrinkaruikөn tru lutө tөka ratu mөskalөpa wamlantrei isua.  

 

Yau nөm lutө marilan srua amtrua mөilөpe urechelө yampu wamtөka purukumupen, kape 

kaimapen, pekyausrө ampa lutөwan mara sruamtrui kөn, incha urekpe trenchitan, “Ney 

yaupe tareas pөnsreilane maram purukumelө kөn” truyu yantө kanui kanui yamerayu 

ashchap yam puikөn, ke payamөrtrap isuakөmө, yampu chi waminchip putrapelө 

kөtashchap mөrөp aship ratu lincha wantrap isua.  

Kan. Tamara melsreik.  

Yampu Wammera.  

 

MARAM UTѲ CHU NEPUMIK ¿CHI MARIKѲ? ¿MANTѲ MARIKѲ? 

Na mukuikwan 

pisik. 

Fecha: 15 

Septiembre 2020 

Tiempo: 1 sesión. 

Urekmera chi isua 

kusrentrap amtrua 

pөntreikwan ashchap.  

Kilkayu nө mu kuikwan 

colores tөka piship 

purampamik. 

Munchin eshkamik. 

Trukutrimpe cartulina yu 

mukuikuan pisamik. 

  

 

Yampu wammeran 

eshkap 

 

Fecha: Octubre 2020 

Tiempo: 2 sesiones 

Yampu pe mutө 

wamketөpelөkui 

asamik  

Shur, shurameran paya 

mөramik. 

Kilkayu pөrakui, pishakui, 

wamtөka eshkamik. 

 

-Taita Costodio, taita Manuel 

Julio y Mama Antoniapa wam 

keten, kilkayu urekpe pөra 

sruamtrua, eshkap purampik 

kөn,  

Nakwan utra, tak sruamtrup, 

intikkөn, truikwan pimara 

trutөka piship purampik kөn.  

Usri mөskawei 

kөrөsreik wamwan 

payip. 

 

Fecha: octubre 2020 

Tiempo: 1 sesión 

Yampu kөrөsreik 

wamwan murmartrap 

isua lutө marik.  

 

Yampu mөskai, usrimpa tul 

ampa, kөrөsreik wammeran 

mantө kusrennөp putrapelө 

kuikwan paya mөrik kөn. 

¿Ñimui isuinukpe kөrөsreik 

wampe chikө? ¿Kөrөsreik 

wammeran mantө 

waminchipelө kөke? 

Celulartөka wammeran 

mentөsrkeilө kөtre, usri mөskei 

lөtap purampilan.  

Tretөwei, urekkucha mөrөp 

putrөwape katө tul ampinukpe 

waminchip. kilkayu pөrөp, 

piship intik kөn. 

 

Taska lutө 

marөpelei wam. 

 

Fecha: noviembre 

2020 

Tiempo: 1 sesión 

Yampu taska lutө 

mariklө pөntrapelei 

wammeran isup 

puramun  

Yampu lutөmera taska lutө 

marilө kullarapen, truilan 

kucha kepasrtrap paya mөrik 

kөn, isik kuiktөka nam kewa 

amөnamikpe chitө marөpelө 

kui.  

Yampukutri mama Antonia 

wamwan lincha mөrөp 

purampik kөn, waminchen 

mөrөp putrappe isik katrөppa 

mөrөp putreikөn. Lutөmerape 

kөrөsreik wamyu mantө 

purukupik kuikwan wammөrөp. 

Tabla 1. Encuentros para la siembra de conocimientos propios. 

Ya pөtөkatan: yawelө yapөtөkatanelөpa isup-wamincha marinuk. 

 Alinuk wammera 

 Ya tulyu wam. 

 Taitas, mamaswei wammera 

 Lutөmera 

 Ushamerei wammera 

 

Ik utө merane yantө ya pөtөkatan wam ketөpelan kusrentrap marөpyu kөtre, ikwane 

wammeran yampu kutri ketөp amtrui utөchiku yawelөpa, taska lutөmeran yantө katөkuchi 

nepua asinuk, wammera nemisrinuk, wam kettrapelө nemisrinuk muntө nepua asha, mөra, 

wamlap yamikku kusrep purampamik utөyu kөtre.  

Wammerape namui chi utөmerayukucha latrpichip pөntrapikkөpen, nam kusrenanik 

yamerayu kutrimpe isunanөppatө kөmik kөntrapik kөn, nam misakpe manakatik kөmelө 

kuikөppe manakөpenpe ampamik nepuntrapik kөn, treyu urekmera paya mөrөp eshkap 

amtrumuineisruantөpe, katөpurө urekkwane chiwamintamik kapen, tata mereisrө kөrik 

purayamsrөn katik nepui waramik nepuntrapik kөn, trekөmөntreipe ik wammerane kusrep, 

ketөnap ampamikwan өyamey lutө marikkөn. 

MARAM UTѲMERA CHU NEPUMIK ¿CHI MARIKѲ? ¿MANTѲ MARIKѲ? 

Alinuk wammera 

 

Fecha: Noviembre 

2020 

Tiempo: 1 sesión  

Ya pulu alinuk 

sөtөpa licha tasik 

tranamik. 

-Pirө nikamik. 

-Unasha nisramik 

-Mamik srөtrөppe lata srөtramik 

-Chillik pirө 

-kachull 

-Costal pirөnikamik 

-Wammeratөka tasik tranөp 

purampinuk. 

Shush kutri purukup 

purampik kөn. 

Ya tulyu wam. 

Fecha: Noviembre 

2019 

Tiempo: 2 sesiones 

Ya tulyu ellmarik 

nuk chiwai 

tsutashchap aship 

paya mөrөp.  

-Chi ellmarik warөtaship  

-Mam ellmarik warөtashchap. 

-Sresruk kөtra mintiseikuan 

ashchap ampөp. 

-Yellmeran kualla untaarap. 

-Kilkapa pөrөpik srua chi 

asikwan pөrtrap 

-Botas keta ampamik  

-unөusrey wammera. 

-Chi weitsuikwan munchip. 

-Mө tusrpe mam pөntrei 

asamik. 

Taitas, mamas wei 

wammera 

Fecha: Diciembre 2020 

Tiempo: 2 sesión 

Namui pirөwan, 

pisrankullu 

kusrenanikyau chi 

purayeikwan 

wammөrөp 

Taita Custodion nam kusrei yau 

katik alөpen linchen atrikwan 

pai cha, paya mөrөp putreikөtre. 

¿chincha escuela pe 20 de julio 

chipelөkө? 

¿mu mara pasrik kөpik kө? 

¿pirөwan kuallchap ipөrap pera 

atruppe mu pera atrik kө? 

-Nak kuk. 

- kuantrө nemөtrei mө tusr 

mera 

-Taita, shur weywam. 

-Pөrөpikpa kilka pa sruar. 

-Pirө wetөtreikuan 

waminchen 

Nukilkayu (cartulina) 

wamintilan mөra pirө tөka, 

tusrmera tөka 

pishippurampikkөn. 

Lutө mera 

 

Fecha: Diciembre 2020 

Tiempo: 1 sesión 

Ya pөtөkatan 

pasrөntsik 

pөntrapikwan 

wammөrөp,  

Mөkelei, ishumpurwei taska lutө 

marilan iship purampik kөn.  

Turiwei, lusikwei pasrөntsik 

lamikpe mui lutө kui truyu lutө 

maramikpe mui lutө kui,  

Ishuk lata, mөklata, lutө merane 

pailө maramikwan waminchip.  

-Lusik pasrөntsikwan. 

-Turi pasrөntsikwan. 

-Tatakmeran. 

-Pechamera 

-Puris tsikmera.  

-Mөitөkucha wamtөkar 

 

Ushamerei wam  

 

 

Fecha: Diciembre  

2020 

Tiempo: 2 sesiones 

Ushamera, mireilan, 

huirilan, traseilan 

mөrөp. 

Kan mapen ratu ishetrap ampape 

illimera kan kan mantө 

trashipikuikwan mөrөp mentik 

kөn, chi wamketөpik kuikwan, 

kөrөsreik wamtөwei kөncha 

eshkeinuk isup, kusrep 

purampik kөn. 

Pөñik kwan, kau werawan, 

tsatsөwan,  

pichu illiwan, chukuriwan, 

waminchip purampamik kөn 

taita Julio Tumiñapa, truilөpe 

kөrөsrөp wam ketөp 

melapelө kөncha, kalө 

puntrap kөncha misak lawa 

pinөrcha. 

Tabla 2. Encuentros con las semillas para siembra de conocimientos segunda fase. 

Ya wampik Mayelei wammeran mөra Marөp yamik Manasrөntakatik pishintө 

tsuntrap isua. 

 

 

 Mayu wammera. 

 Tatamerei wam 

 Palө pa luz pa. 

 Kusrenni ya wammera 

 Kasrak kөtriisrilө 

 

Yupe yantө ya wampisrө autoridad y autonomia teik mayu lulөpik kөtre, wampisrөmpe 

yampu kusrep, ya pөtөkatanwan kusrepatrua yantө wampisrө wepiape, wammeran 

pesannamik kөmө marөp, kusrennөp yamik kөtre, ik utөyupe yantө tata, mama pasram 

utөmerayu pup, kepachipik ipik kөn, namui palөpa luzpama misak kapkutsinuk kutrimpe 

miireilө tөka eshkap, wamketөp pupik kөn, tretөwei namui shurmera kucha pua misakwan 

mantө perapasramikwan chishtө kusrenanөp kөrөsrөp purampөpelө kөn.  

Trupөrap isup purampamikwane namui urekpa өyamei kusrep purampik kөn. 

MARAM UTѲMERA CHU NEPUMIK ¿CHI MARIKѲ? ¿MANTѲ MARIKѲ? 

Mayu wammera. 

 

Fecha: 15 Diciembre 

2020 

Tiempo: 1 sesión  

Ik wammerane, ne 

kөlirawa, kueltik 

kөntrei wamketik 

kөn.  

Taitas, mamas weisrөmei ampik 

kөtre, usriyell tөkarweinuk. 

Tru yaupuppe wamap pumik 

kueltik kөmik, chu puisrөmpe 

kөrikpala kusrentrap ampamik, 

mayu amөneinukpe shau 

petөmө namui pirөwan untarap, 

ushameran untarap 

amөnamikuan isunanik kөn. 

Mama Micaela Piedamo arriba 

mei ampikkөtre, tru mamape 

namui ellamarilө chine 

tөkeikөpene, ampa paya 

mөrikkөtre chitө tөkeikuikwan, 

mөilө pisam kusrei elөpe pisha 

kan kan chi kuikwan munchin 

pөra pөnsreikөn.  

Tatamerei wammera 

 

Fecha: Enero 2021 

Tiempo: 1 sesión 

Tatamerei wamwan 

untaktөka 

mөramikwan 

isunanөpik kөn.  

Tatamereinuk utөmera 

pөntrөpene, kan kualөm urekpa 

lamө aship, wammөrөp 

ampikkөtre, tatamerei wam 

ketinuk urekpe mөrөp putrөwa 

tapchelө pisiilө, kөtrөmisran.  

-Patrimonio Culturalyu  

urekpa pankourek marөp. 

-Pirө nintachik marөp. 

 -Urasrurekchik srap,  

-Kilkayu pisilө kucha marik kөn.  

 

Palөpa luzpa. 

 

Fecha: Enero 2021 

Tiempo: 1 sesión 

Alapikwei wamwan 

mөrөp ampinuk.  

Kan kusrenanөpik weisrөmei 

ampa namui palөpa luzpape chi 

waminchipik kuikwan paya 

mөrөp ampinuk, urekpe өyamei 

paip purampik kөtre.  

-¿Palөpe chi wamwan mөra 

marikkө? 

-¿Luzpe chi wan isua marikkө? 

wantrөntreinpe mantө utramik 

kө? 

Misak universidadyu tableroyu 

kusrenanөp, wamtөka eshkawape 

Palө tranөp, luzmera tranөp 

intikkөn urek kusrentrei. 

Palө wane, mote con papa, mote 

con papachip itchikeicha 

kusrenanik kөn.  

Inchen luz utramikwane 

cuadernoyu pөra sruamtruikөn. 

 

Kusrenni ya 

wammera. 

 

Fecha: enero 2021 

Tiempo: 1 sesión 

 

 

Wampisrө 

kusrentrap 

ampakucha namui 

namuiwan mur srua 

pөntramik, 

Wampikikwankucha tөka 

asinnuk өyamei tamarikөn, 

¿Mantө namuimei muntam 

kusrepsruera? 

¿Namuimeikucha pөrөp, kilka 

aship kusrentrap? 

¿wampisrө ampakucha namui 

wamwan mantө pesannamumik? 

Kusreiyamerayukutri kuantrөutө 

kuikөppe lutөmera traninuk, 

namuimei muntam kusreikөn. 

yampupe mamelө lincha 

putreinuk. 

Kualөmmөrik pitsө traninuk pөra 

truneyu maya an utamikwan 

kuentamarik kөn.  

Tienda ishekөpkucha purampik 

kөn, өya ishekөppe namui 

wammey waminchip isheki kөn.  

Kasrak kөtrөisrilө  
 

Fecha: enero 2021  

 

Tiempo. Sesión 1  

Yampu, 

yapөtөkatan, ya 

wampisrө 

kusreikwan kasrak 

kөtrөisrap.  

¿Na kusreikwanne nape mantө 

esekantrap? 

¿Katөkanelan kusrentrappe 

mantө kusrenantrera? 

¿Mananasrөnkutri, 

manansrөnkatik lincha 

waramikwan mantө isunantran? 

Marөppe urekwei wammeran 

metrөtreikөtre, nөmun payamөra, 

lutөmeran mara sruamtruinuk 

asha kusrep putreinuk wamintilan 

mөra, mayu amөneinuk, 

ishekinuk, kualinuk kutri 

metrөtrawa pөrikkөtre nai lutөyu 

kutri, nөmui asik kөtrөmөsrtrei 

isua.  

Tabla 3. Encuentro con semillas para la siembra de conocimientos propios, tercera fase. 

Resumen de principales actividades en español. 

 Después de entender qué significa cada uno de los espacios pedagógicos, 

pasamos a las actividades diarias con los niños y niñas dentro de la casa, alrededor de 

la casa y fuera de la casa, en cada una de las actividades es importante resaltar que 

tuvimos en cuenta el fuego, las plantas medicinales, el lavado de las manos, las 

comidas propias, el trabajo en el campo, y las guías que se les entregaron las escuelas. 

Para explicar un poco las actividades desarrolladas, realicé una ilustración en donde 

paso a contar un poco sobre las actividades. En cada capítulo hay temas y actividades 

que ayudaron a los niños, niñas y a mí como docente, a entender la importancia de 

llevar un proceso de educación propia integral, desde los consejos de los mayores, la 

familia, la naturaleza, el territorio y los seres. 

El diseño de la espiral en colores da a conocer el enrollar y desarrollar de los 

hijos del agua, así como el agua viene desde las lagunas hasta los mares y se devuelve 

al territorio, de la misma manera se vive el misak con el territorio, los seres y siempre 

acompañado la tradición oral, con las practicas Agroculturales. Es por eso que el 

misak que sale a las ciudades siempre se devuelve y llega rebosando de nuevos 

conocimientos con necesidad de vaciar y descolonizar su memoria, por eso vamos a 

los sitios sagrados, espacios educativos y con la gente que les recuerde los consejos de 

los mayores.  

 

Ilustración 4 proceso de actividades desde la cocina, alrededor de la casa y fuera de la Casa. Elaboración propia, 

Nancy Milena Tumiña Muelas. 

TATA, MAMA 

Aproximación en español sobre la autoridad y la dualidad. 

Hay unos resultados de la P.P.E que he querido compartir en la sección Tata y 

mama. Se refierea a la armonia y a la dualidad mediante los consejos en el hombre 

Misak y en la mujer Misak que son representados por Tata y Mama (Autoridades). 

Aquí separo los resultados de las niñas desde grado primero, segundo y tercero y una 

de quinto con los niños, explicando cómo en el proceso de la niña, desde la 

preconcepción, son tan importantes los consejos y cómo las plantas, los animales y la 

comida aportan a la prevención y a la armonia de la niña desde el ver y escuchar, 

empezando desde la cocina.  

Con las niñas del grado tercero, se comparte los resultados del dialogar 

alrededor de la casa para relacionarse con la tierra, la naturaleza y nuestro tejido. Se 

incluye la experiencia obtenida con la niña del grado quinto. Como ella ya está a 

punto de salir de la escuela, fue interesante comprender cómo se prepara para 

relacionarse con los demás, dimos a conocer la importancia del respeto de uno mismo 

porque llegamos en la etapa del hacer y ser Misak Misak, mi cuerpo es mi territorio y 

por lo tanto debo cuidarlo hasta el dia que nos corresponda trasladarnos al otro 

espacio.  

Así mismo explicamos el papel del hombre con los niños de los diferentes 

grados, este trabajo y resultado lo clasificamos de esta manera porque quise concluir 

dando a conocer que tanto los hombres como las mujeres tienen la misma importancia. 

En la comunidad Misak funciona la armonía cuando la dualidad se respeta desde la 

cocina.  

Finalmente, he entendido que las voces de los mayores que están escritos en las 

piedras son muy importantes, porque en este trabajo con los símbolos propios he 

logrado hacer un trabajo completo y considero que me ha despertado la importancia 

por hacer un escrito más completo con el kampa wam, para que poco a poco vayamos 

recuperando la escritura propia Misak y se pueda recuperar el sentido del hablar 

namuy wam. 

 

k utөyupe, yantө mөk misak lata, ishuk misak lata, tata mereisrө kepasra 

waminchipik kөtre, kөrөsreik wamyu kutri Misak Misak pishintө amөnamikwan isua. 

Pөrөtsik srua pasramik tata, mama cha waminukpe yantө yampunkutri wammeran 

ketөnap atrupikkui asha misakpe munchin wesrua pөnsrөpelө kөn, incha misakutupe, 

pөrөtsik utap purampinuk nөtrөrap ampamik kөpik kөpen, yantө misakwan chimaramelan 

peramarөp, payamөrөp, chi palөtashchap aship, kesha wamincha may lap, kөpik kuikөn, 

Nakchak kutri, Nunakchak srө puraya mayelөpa wamlawa mayelei kualamik.  

I 

Trekuikppe namuinpe, yampu kutri kusreiya pөlpasrөpik kөtre wamtөka ishummisakwei 

wamyu, mө misakwey wamyu, kualөmmөrik ketөnap yamik, kansrөmei yamik utө pumne 

katik. 

“Los hijos se van retirando en distintas direcciones, pero no estan desunidos se retiran, 

pero queda un hilo que los une al centro, aunque quedan a 20 o 30 kilometros, se 

encuentra la sangre, no esta aparte. Al contrario, se amplia el redondeo de la familia, 

Se redondea ampliando con tata, kuchintata, cuñados, kualөm tata, padrinos de 

matrimonio es decir por afinidad que viene el matrimonio. De cada nuevo nucleo, se 

retira otro que redondea mas grande; y asi se amplia hasta formar el pueblo. Va dando 

tata y mama, nutata, hermano mayor, nu mama, hermana amayor y crian a los 

mayores, que son kuchintata, con el matrimonio.  De ahí que el parentesco sea tan 

importante para nosotros; es la base de nuestro peublo Guambiano. 

 

Por eso en nuestra lengua wam, familia y casa, mejor aun, familia y cocina, se 

entienden lo mismo” (Dagua, Aranda y Vasco 1998, p.52). 

Yu namui Shurmera isua pөrinuk waminchipik kөn, misak chuampakucha namui anipe 

yunөmarmik kөncha, kusrentrap ampa lata, pailөmisra yaukutri wepiayeinuk lata pinөntrap 

kөmө masken yawelө latrpichip ipikөncha waminchipik kөn, yuma namune misakwan 

munchintө wamөmumikwan kөrөsrөp eshkapík kөtre, namui utu pailө misrikwankucha 

isup purampik kөn, mөkurekweipөrap kan kөpene, ishukurekweipөrap katөkan. Atsi 

kөncha wamintamikkөmө ampөmai imay lata lutө puar, lata wamtөkartө kuikөpene 

kankekөtө lata kusrep ampamikwan isua asөsrkamikkөtre srөmpikullu palasrө urekpa lutө 

marinuk kutri. 

Nam urekpa kusrep amtruinuk, nөm pөrilan metrөtrawa waminchip, pisiilө tөka wamintam 

kusrep, taska lutө marilө tөka kusrep, ellmariilөyu namui pirөpa kusrep, kachullmeratөka 

kusrep, namui shura, shur merai wamtөka kusrep amtruinuk; urekpe isup kөtrөmisrik kөn, 

өyetө katөkuchi kusremtik kuimpecha, escuelayupe ke өyek katik kusrenanmelө kөncha 

waminchip purampikkөn, urek lata, mөskalө lata. 

Ilө wamintilөpe wammentөsrkeilөyu waramisrik kөn, truilөtөka kasrak kөtrөisrilөyu 

kemөra pөrөp intilө kөtrөmisrtre.   



 

65 

 

Numisak, Ishu misak, Mama misrtrapik. 

Ishuk misakpe Pishimisak mama Keltsiyu kutri nuwam latrpichipik kuikutri trupөrap 

kepasrөpik kөtre, Metrap Cacicasmera nөtrө ashipelө kuinkөpen, namui chish өsik 

amөneiya Mama Dominga ishumisakwai munchi kөp, trukutri nukusrei ya Mama Manuela 

munchi kөp kөtre, trekuikөppe truilan wamincha namui ishukurekwan trupөrap kementa 

isunanikkөn, nu misak kutri, Mantar ishukurechik katik wammeran tulisha isunana, 

tusrmera tөka mөmarөp, mamikmera tөka kusrep purampikwan pөra eshkap puramtrap.  

 

Foto 6. Ney lutө marikuan eshkap. 20 de enero 2021. Fotografia, Nancy Milena Tumiña. 

Yupe ishukunөpe namui wamwan waminchimikkөtre, kusreiyau primero wapik kөtre, 

incha pisiknukpe namui wamwan maminchimik kua kucha, pi meran untak tөkei, 

tusrmeran untak tөkei kөmikuan kusretre. Misak ishukunө kuikөppe yau chimaramelan tөr 

kөtrөmisra nө kusrei yau kutri puape chi marөpik kuikwan wamintik kөn, Cuando llego de 

la escuela, pongo hacer café, porque cuando llega mi mamá me regaña si no hago nada y 

luego hago tareas yau puape ishemө, kape kawamө pi kualanөp ken mekapik kөtre kaken 

usrinpe murtө wamap kөrөsrөpik kui isua wamintan. Treyu namikui kөmө trentө ishuk 

misakpe chura kөlirawa wamkey tsumikwan kөrөsrөpelөkui isum kusreikөn, incha Pөn 

utөpupene yamai isupik kөn puape manawei nakutra pitөken nepasrөp mekantrap. 

Nam ishuk misakweipe kitө amөneinuk kutri nөtrө wamketөp amtruinuk, katөkuchi nөtrө 

lutөmera namuipala atrupik kuikөnpen, incha yampu kutri ishukurekwane kөtrө wam 

ketөp putramik kuikөn, pupentө kөllik misakmerape manawei tөl tsikchik puncha, lutө 

marөp, mөskalө kөllichichelө putrөpene pikualana srөttrapchik kөncha, tru wamwane 

pieinuk kutri metrөtrawa wamapelөkuikөn, kitөuñenkutri usrane piape tөltsik srua 

pasrapkui kape wasrlutө ketөpkui piappe na ishukunө tөkamisrtrapkөpen manawei 

eshkapik kөn cha.  

“Numisak ishukunөchik pupene, mөmarөpelө kөtre; wañutsikchikuan tsunsrөp11ken 

inchipelө kөn, nөmui puñu urechelөyu, kape tsiunө tөka tasik pөtөkatan pip kualөm өrөpa 

lusrөpke, trepe chura kөpen alinuk, kape mama pasreinuk maya nu nenamikkuinkucha 

maya yamelan mamik pirisamik kuikucha kөrmө pөntrapelө kөntreincha mөmarөpekө 

kөn. Yantө pila kape pa pila  nemisrөp ipene, wam latreip atrupen, pichuurek12 kemөra 

mamik urek nena mannөp pөñik turyu ceso wapikwan mannөp intikppe latrө tөr wamtөkar 

misrөpik kөn, trepe tsөn waminchimik, kape ilөsrkөmө waminchey mө marөpelө kөn.” 

(Muelas, 2021) Incha, urechelөyu kan pөn pilatөtik ke mөi tөr waminchiptөyik kusrentrap 

tөka lincha unik kөpene, pichuunө kemөra mannik kөn mamikunө nená.   

                                                 

11 Tsunsrөp. Urechelө tasik chelan mөilөpe puño urek marar pupene truyu chiku takawa warөpelө kөncha 

wamintan.  

12 Pichuurek, nampe ikuane pulө wam mey gorrion teikuy, namtrik mey chuka urek tein kuy inchipelө kөn, 

trunen nena mannamik kuan wamintan.  

Foto 7. Usha merei musikku kutri kusremik. Encuentro 13 septiembre 2020, por, Nancy Milena Tumiña. 

Yantө tercero, cuarto putrapelөpape yantө katөkan utөmera aship ampik kөn, yatulyu, 

Nakkukyu, lutө merayu kepasram nepuikөn nam ishumpur merei utөchelө kөpene truyupe 

ishukurekwan paya mөren lөtap purampik kөn, truyukutri metrөtrawa lutөwan tamarik 

kөtre.  

¿Ñimpe yatulyu, nakkuk ku, taska lutө merayu yampu kutri maik kusrenanik kө, chi 

kusrekui amtruke?   

“Nape yatulyu mamitapa cebolla kuallipik kur, nane escuelayu kutri zanahoria kөpen, 

cilandro kөpen, repolloyellkөpen ketikkөn incha nape nei mamitapa weikөn 

chintashchap incha conejo pөipa mara weikөn, inchene nape nenөppe arroz caldopa 

nenөpik kur, pi kualanөpke. Srappe nape gorra srapikkur, inchentө nane urasr srakөn 

dibujo pusreik, na escuelayu nikamik incha yanamikkucha, yastau parqueyu 

penapelөkөn tan” ( Cantero,2020)  

Nөmui wamyu mөrөp, aship, kusrep atrinukpe, urekpe chikөpen maramelanne karupen 

pөkөmө llirapelө kөtre, wamsrupikwan nepua ashmuatөpe, trekөpene nөmui wammeran 

mөrөp atrinuk, nөtrө waminchapelө kөtre nөm kualөm mөrik yampu kutri nөmui 

yawelөpa lutө marөp amtruikwan. “Nape yatulyu mamitapa cebolla kuallipik kur” trencha 

waminchippe ishukunөpe kualamikwan, yatulwan nө kusrep atrinuk parөsөtө kui asam 

kusretre, trekuikөppe yampu tsulakku pusra nenamik tusrmeran, yellmeran chu wapelө 

kuikwan aship, kusrenanik ya (escuela) mera yu “zanahoria kөpen, cilandro kөpen, repollo 

yell kөpen ketik kөn” yell mera wantrei ketilan, yapulu yatulmerayu weitre, incha nampe 

kutikelө aship llireikөtre, kaureik warөpene kau kitap, trarө pusramik tsupene pusrөp ke.  

Yellmera weilan, mayayanayu misrөpik kataschap aship amtruikөn inchen ashen; 

kusrenanik yamerayukutri tranik yell merape pөn y pip pөlyu tө misrөpelan tranikkuikөn, 

wei pa pөlyupe kualamik, pөn pөl yu pөlpasra ucha, atsike atsike pip pөl katik ucha yanөp 

tsulaku pusra map inchip purampik kөn. Mөilө yellmeran tranentө petөwapelөpe nepua 

ucha yanөp, map inchip purampene, mөilө wentau wapelөpe sre metrөtrapen, sresruk peik 

pupen chishtө patsөkөpen urechelө isuik purampik kөn.   

Ik utөchik ishukunө yantө nurap yeinuk yatulyu kutri kusrep purampamikwan aship 

purampik kөn, treyu kachull urek meraken kan kan chincha pek pek kuikwanchistө aship, 

yellmera trerapene kөrө tusr tөka mө marөp, srөl yu kөpene usrө pusra, kөrөwan pi mara 

pillmap mө marөp purampik kөn, ik utөwane katөkuchi yapөtөkatan chi kusrep yamikwan 

eshkapik kөn tercero, cuarto putrapelan  katөkuchi ishukurekppa.  

 

Foto 8. Namuy ellmarik nuk isumtik puinuk, 25 de diciembre 2020. Fotografía Nancy Milena Tumiña.  

Trukutrimpe yantө quinto putrap ishukurekpa kusrep purampinuk. Yupe kantө lintik kөn 

quinto wapikpe, incha truipe katөkuchi wampik elan isunanөp purampik kөtre, kakentө 

srөnpikullu palasrө kusrenanik yaukutri yantө nu kusreiyamei Mama manuela srөmei 

kusrentrap yamik lutau misrөpikyu kөtre, yantө mayu misak katap llireinuk, wamap 

purayamikwan, mayupe na ishuk misakpe tөl tөken srua ip pasramikwan, wammeran 

mөrөptө wamintamikwan kucha isunanөpik kөtre. Lamө nөmui wamyukutri kusrep 

purampikwan pөrtrap. 

Yampukutri kusrep atrinuk, yantө colegio srөmai yamik tapkui uñar, urek mas 

amtrupene amigas mas tөkeimisramөntrun, inchentө isupene kөrikөshi. Mөilөpe 

kuayaptelө kucha amtrupik kөntan. ¿Ñun kuayapene ñipe chinchap? Nape profesoran 

eshkamөntrun, nane kuayakөmikkөn, kan pije nan Lilianapa kuayap tsuipe nan 

trөmpөkөlik piapikkөn, incha kuayawape katөpe lincha ishetrap palөpene amө tamik 

kөrikөpik kөn. 

Na yu kusreinuk isua yamөntrun mayu wamap purayamik kuan, ¿lөtөmupene? 

Lөtөmuikucha na wamap purayeikutrimpe truik mas tapkөpik kөn teikөn auuu, nape 

estudiamik kuantө isua yamөntrun, nape nemarape enfermera misrtrap estudiamik 

kөn. (Tumiña, 2020),  

Yupe nuiwamtөka eshkeikөtre nө chi isuikwan, yantө nukusreiyaumei yam lutau kөpen chi 

isup atrikwan, wamintinuk mөren kөrik pala yamikwan kusrewa wamintan, kakentө yantө 

nukusreiyaupe chukutrinkөpen urekchelө amtrupene, pek kөntrap kui isua weikөn, 

inchentө nөpe kusrentrapisua watre.  

Ik utөyupe autoridad y autonomiateinuk atrupik kөtre, na isumik, na maramik, yampu kutri 

kusreilan, nei hoja de vida teikwan yantө tamarөp yamik, kakentө yukutrimpe misakasik 

misrөp yamik kөtre, maiwan katappe wamap tөken pureipene, misakpe өipe waminti unө 

kөn chipelөkөn kueltik, uyu kutri misak ashchapelө kөn, ichen trukutrimpe mayu katappe 

lutө srua chishtө atrupikwane, misakpe, өipesi usri kusrenanik unө kөn chipelө kөn, 

eyepesi kusrtө unө kөncha katөkane chicha kөpen mentra intsөmөwey, kape mөk urekwan 

milan pasrөp pasrөmө utsөpasratik wane, ө srusrөunөpe kөrik palaik kөn chipelө kөtre. 

Өyamei misakasinap unamik kөpik kөtre na wampisrө wepien kutrimpe. Trenkөmө 

tapkөmө llirap pasrөpene, kөllelө pe kua murtө waminkui, kape yawelөken chi isumup 

lateinchene, pekelө ken kөrөsrөpelө kөn.  

Ik wammeran yantө wampisrө ne kusrea katөle tata merei yau pua lutөchiktrantra 

chippupene chi kusrewai kөtashchap ashape, mu kөtashchap kucha ashipelө kөn, kөrөsreik 

wammera mөra, unө kutri tap atrupikwane untak tөka lutөyumei isupelө kөn, 



 

70 

 

trekөmuineisruantөpe tata, mamamerape mөrөkasinap13 pasramiken nepuipasramik 

nepupik kөn chipelө kөn. Inchawei nam misakutupe yampu kutri kөrөsreik wammeran 

unөkutri waminchip nuranikpe na kөlirawa pasreisrө kөrөsreinap, kaasinap kape 

pinөrөputu merasrө neesamik kantrapik kөn. 

Trenchippe ke pellmelө kөmik kөmөtre, pellape, kape kan srutrinkuawape kөrөsreilan isua 

katөkuchi pala kusrua puanmikwan natөwei isumik kөncha waminchipelөkuikөn. Inchawei 

namune hijos del agua y de la palabra kөn chilepelө kөn, pishintө lincha waramikpe 

wam tөkatөwei kөn cha. 

Ishukurekpe ik utөmerayupe yantө srөpapө misram lutau kөpene usralmera kөtrө 

waminchipelө kөn, lutөmeranne mallatө kusrua asha srainkui, kan srөltөken waikui 

inchimuape, pө wesrutrapik kөncha, pө wesrutrinkutrimpe trumaitө nuramө kөtrөmisramik 

kөncha. Inchippa pө wesrutrөpene mө maramik ken eshkapelө kөn, pip kualөm kan 

tuluntik tөnwan kurisha, srөpwan latriutөntreikei mөmarөpelө kөn, mukucha ashmөntrei 

michiyayu wannөpelө kөn, inchippa latriutөpene tsintөka srөppinap ichippatө mөmarөpelө 

kөn, tru tsiwane manawei piu kekuchipp patө, trentikppe pө wepipik kөncha, tru kөmne 

wasr urek pip katө srap, tөl urek pip katө kup, pip kualөm wañutsi lusrөp inchipelө kөn 

taskupe.  

Yantө pip kualөm nemisren tusrmera tөka mai nena, lutө merane piuntsik umpu pimaiketa 

petapelө kөn, misak purampape pөwan srua puramtreincha, trukutrimpe yapuluelan alapelө 

kөn, alikwan mamik nená wekalasrөttrei karupelөkөtre ne pirishintrei wamincha, trentikpe 

nai asr yunөmarөp, namui tusrmera, misak musikmera, pi pa, nai kusreinuk, nai asr itrөmө 

chish kөntrei nu purukupik kөn cha namui usral pe kөrөsrөpelө kөn.   

Ilan isua, tusrmera tөka mө maramikpe chitө palapik kuikwan paya, lawa pisikkөn 

kilkamerayu. Өya nemisrөp yeinuk ishuk misak kusrep yamikpe, wampisrө kusrentrap 

                                                 

13 Mөrөkasik: trenchippe, mөrөnnatө wamap, chi lutөmerayu kucha ka chipen kaship cuenta laeik waminchipik kөn, ik 

wam pe mur wam kөtre.  

yamik lata, kualinuk kusremik lata, yampukutri wamtөka kusrenanikpe pishintө tsumikwan 

nu purukupik kөn, incha isuikөtre yu urekchipa lutө marөpyu tөka kepasrөp kusrenantrap.  

Numisak Tata Misrtrapik wammera. 

Mөk urechelankucha tretөwey isup purampamikpe yupe ishuk misak kitө uñen kutri yantө 

pieknutөwei manawei asha putrapelө kuinkөn, kitө amөñipen, walөmkui, machete kui 

piappe mөkunө kuintruncha yantө isup amtrupelө kөtre, trek piappe tru walөmpa machete 

pape katө kuchi mөkelө srua amөnei lutө kuikutri kөtre. 

Mөk unөpe kallim mөsikku kutri kepasra waminchipelө kөtre yampukutri, ishukurekpe 

kөsrө musikku kementөpene, mөkunane sre musik ku kutri kementapikөn chipelө kөn, 

incha mөkurekwane srөichik puatsupentөkutri өyamei mөmarөpelө kөtre; tramai kusrtө 

uñipik kөntreincha champeyu pansrөp tөka pip lөtsө itsamik, tre tөwei champe mentra 

nөtrө trul kenakөmөntrei tsөntachitө taska pusөmөra nakkuyu pipmei kepusrөp inchipelө 

kөn champemusik patcheincha, tretөwei llikunikaunamik taik kөntrei ampikwaya lusrөp, 

inchipelө kөn. 

Mөk urechelө kusrep amtruinuk ellelө (7) amtruikөn, parpe primero, katөkan parpe cuarto, 

pөnpe quintoelө lincha amtruikөn, yampu wammerane katөkuchi shush urekwan kepasrөp, 

cuarto wapikwane ya pөtөkatan wammeran kepasrөp intikkөn, yantө quinto putrapelane, 

yawampik kөrөsreik wammeran kepasrөp ampik kөn.  

Domingope14, primero kusrep atrupikwan nөsik mentөsrkeikwan mesreikөtre.  

                                                 

14 Domingo. Ik munchimera pe yunөmarik kөn, munchipe ke urekuey wan pөrөmik pe tap lөmik kөpene 

yunөmara pөriilө kөn. 

Foto 9. Yampu lincha putreilan pisik, 09 enero 2021. Fotografía de Nancy Milena Tumiña. 

Yupe yampu mumera lincha putrapelө kuikwan, chitө pөntrapikuikwan pishape, truilөpe 

nune kөrөsrөp pөntrapelө kөnchawamintan, mөk urekwane, yampu ka putrөntreikөmө, 

karuppe lata karumikwan wamintan,  mamik srөtrenne nintakwan pillmawa pai tamikpe 

mөkurekweikucha tөka karuikwan waminchip purayeikөn. Yampupe pipelө lincha 

putrapelө kөtre, kan ishukunө, par mөkurek, treyu katөkuchi mөskei karuik lulөpikpe 

ishukunө kөtre, inchen usrimpe mөkunan kucha kawamөntrei karupik kөtre, 

yemulamikwuan kutripunө, “mөk urek kucha chura kөpen pamisrinukpe nenamtөken 

kusrenanimelө pe chish ishuk lawape lastimei nena ken srөsrmupen kishaken purampөpelө 

kөncha”(Cantero,2020) Trenchape mөk unane namikkөmө untakkutri karupik kөtre, 

wentөsrө nuntөwei murpumөntrei isua kөrөsrөp karupik kөtre.  

Mөkurek yantө yapөtakatan kөrөsreik wammeran nepuaaship atrinukpe, wammera 

nemisrөp, wamkettrapelө nemisrөp inchene, kusrep yamikku pupik kөn, yampuelөpa yantө 

pikapmerasrө, kape kөtrakmerasrө ampamikwan, pimayupe pipmei pitsura purayamikwan 

isunanөpelө kөn, piwane pureitruwa chatөken purayamik kөn cha, pip mei pinө tsurene 

nan tөwei maya yapyeiken muraramik kөncha.  

Foto 10. Kөrөsreik wamwan paya mөrik, 19 de enero 2021.Nancy Milena Tumiña. 

Tretөwei tusrmerankucha, inchippa mөtusrmera ashipikkua naiyamai sruatraptө, kuantrө 

kөpen purukumik palөtancha miawatөken lutramik, treyupe mөk urekpe kөrik palaik 

kөmik kwan kusrennөpelөkөn, munkucha kape chiwankucha kөrik palaik kөntreik 

kusremikwan isunanөp kөrөsrөpelө kөn, trencha wam tөka kөrөsrөp isunanөp 

putrөmupenwei, mun kucha kua murtөkepachipelө misrөpelө kөn, inchawei mama lawa 

kuy kape ishukurekchelan kөtrө kepatileken namuiumpu purayeilө kөtre, trekөmөntrei 

kөrөsreik wammeran chi utөmerayutөkucha isunanөp patө ampamikuan alapik kөn.  

Yu pөrinuk, pisinukma trunun waminchipik kөn, nөmui wamyu kutri untaktөkeik, kөrik 

palaik kөmik kөncha, trenkөmupene nantөwei tap pumөntruncha.  

“Nampe yampu nay mamita lutө marөp wapene wayak kitrinkui kape pitөken 

nape kualanөp mekapik kur, kaken nai asik tөwei turi pasrөp wapene nakucha 

purukuntrap isupik kur” (Tombe, 2020).  

Өyamei nөmui wamtөka waminchip kusrep purampik kөn, incha mөkunөpe yamaram 

kucha kusrekui waminchippe, nuiusreiasik ya mara pasrtrapcha kakentө nөmui yape 

adobes kөppene ladrilloya tapchik maramkusrekөtancha waminchip purayeikөn, Trencha 

waminchippe kөtrө untak tөka kappi su michik misrөp waminchip purayeikөn.  

Inchawei namui kөrөsreik wammeran isunanөp kusrenanene, urekpe purөmalla 

metrөtrantrapelө kөn, өya kusrein kutrimpe yantө yawampisrө kusrentrap 

wepampamikwan kanmaitө isua amtrap kөn. 

Yantө Quinto linchawapikma nөtө namui taitas waminchen tapchik pisikөn namui 

namuiwan. Yu pisikwan mөkunan payamөrikkөn chi isua pisikwan, inchen lөtappe өyamei 

lөtap purayaikөn.  

 

Foto 11. Kөrөsreik wamwan kusrer. 29 de enero 2021, Fotografia, Nancy Milena Tumiña.  

Yu wetөpeñipyeikөn nam kusrenanөpelө lata, yampu lata, tatamera lata, namui namuiwan 

nu kepasramik palaik, urekpe nөmun isua kusrenanene kusrentrapelө kuinkөn. Namui 

namuiwan kusremikpe, mun purap punөntrap, kape tsөp kutchap isumө, misaksun pishintө 

mөk misak lata, ishuk misak lata, tapwaramikwan kusrenanөpik kөn, pailө misrinuk lata, 

pөrөtsik tsunsra pasrinuk lata, kape wampisrө nөtrө kusreiyamera srө ampa lata. Misak 

sunmei isua kusremikpe katөkuchi nukөpikkuitre, katөkuchi untak tөka marөp, kusrtө 

marөp, kueltik kөp, kөrik palaik kөp, kusrep inchapelө, mөskalө kusrempurukupelө chi 

marөp ampinuk urekwan tin pera karupllireinuk kutrimpe. 

KӨRӨSREIK TӨKA KASRAK 

KӨTRӨISRILӨ PӨRӨP. 

Aproximación en español sobre los “cantos desde los consejos de los Mayores”. 

Para hablar de cantos dentro del Pueblo Misak, muchos expresan la música 

propia solo la flauta traversa y las tamboras, pero he encontrado en el libro Hijos del 

Aro iris una parte donde menciona que el pishimisak CANTA, él llora manifestado la 

incomodidad de la presencia de la gente cuando esta con malas energía, o también se 

expresa para entregarle un don para la vida. Es aquí que tomo los cantos para la vida 

desde los consejos de los mayores, y además sean expresadas en nuestro idioma.  

Hay una parte que cuenta un poco sobre los cambios musicales en nuestro 

territorio, y explica cómo y por qué surgen los cambios. A continuación, les doy a 

conocer cómo me la contaron y como las entiendo.  

Contaba mi abuelo Ancelmo, que en los 1960 y 1970 llegaron las radios, en 

donde ellos escuchaban músicas merengues parranderas, fueron tiempos en donde 

buscaron los instrumentos de cuerdas con intención de imitar a los grupos musicales 

que escuchaban en las radios. Así, muchos de los misak viajaron a Bogotá para 

realizar gestiones de territorio con el Estado y además buscando títulos de tierras, en 

esos recorridos encontraron guitarras, tiples, requintos bandolas y las trajeron a 

nuestro territorio, en esos recorridos escucharon la música boyacense y trajeron caset 

para poder imitarlos ya que esta música cantaba al campo y se sintieron relacionados 

con el vivir de ellos.  

Ya en los años 1980, momentos de recuperación de tierras, en ese entonces 

líderes encabezados por taita Segundo Tunubala Gobernador del pueblo Misak, 

escribieron el manifiesto Guambiano, recuperar la tierra para recuperarlo todo, 

logramos recuperar nuestra tierras y fue allí la alegría de la comunidad en donde se 

reunieron las personas de las diferentes zonas y vereda de Guambia, es aquí donde 

hicieron composiciones musicales de su proceso de lucha  dedicados a las autoridades 

como reconocimiento al liderazgo  y a la gran lucha.  

Aquí empezaron las composiciones propias de músicas de cuerdas con 

canciones en Namuy wam dedicadas a las luchas. Estas memorias se escuchan cada 

año el 19 de julio recordando la memoria y la historia de luchas, es por eso que 

considere la música una memoria que marca a las generaciones, que se puede trasmitir 

de generación en generación.  

De aquí nace la intención de componer nuestras canciones desde el proceso de 

Practica pedagógica etnoeducativa en tiempos de pandemia, realizada en la vereda 

Machimbe desde los consejos de nuestros mayores para vivir en armonía desde la 

educación propia Misak.  

Los ritmos musicales se basan del gusto de los niños, por tanto, algunos son 

escritos en vals, pasillos, rancheras, merengues y tecno cumbias. Con la estrategia de 

llegar a la alegría de los niños. Esta estrategia ayudó a muchos niños a leer y a escribir 

por querer cantar. 

 

asrak kөtrisrikwan pөrinuk, lamө waminchipik kөtre, Urechelөpa chine kusrep 

amtruinuk urekpa paya mөrөp, piship, lutөmera martrei pөnsreilan nөm mara 

sruamtruikөn, yatulmerasrө llireinuk, taska lutөmarөp amtruikwan kөrөsreik 

wammera kementapikwan waminchipik amtrupene, nape metrөtrawa kasrak kөsrөisrilө 

pөrikkөtre, ik lutөwan marөppe, urekwei,  kusrem purukupeleiasik isua pөrik kөtre, 

kakentө kasrak kөtrөisrapikpe namui namuitөwei kui asha, mөra pөrar. 

 Pishimisak vive en el páramo; es el dueño del agua, del humano, de todo. Él enseña a 

cultivar a través de sus propios cultivos silvestres, y enferma, a través de todos los 

seres que le corresponden, a quien no le hace caso. Hace música con los ruidos: canta, 

silba, llora, hace ruido de lavar ropa. 

 

Él dio orden de cómo vivir y dio el poder; por medio del sueño dijo cómo curar las 

enfermedades. Dio el poder y los sentidos. (Dagua, Aranda y Vasco, 1998      p. 30.).   

 

Yu namui kөllimisakmera pөriknuk waminchipik kөtre, Taita Avelino Dagua, Taita Misael 

Aranda kan pulik Luis Guillermo Vascopamisra, Kasrak kөtrөisrikpe pishimisakyu kutri 

atrupikkөncha kөtrakmerasrө ampen pieknuk kenamisrinkui, kape mөrtrapelane kasrak 

kөtrөisrinkui inchipik kөncha. 

Pishimisak kasrak kөtrөisrinkui, huirinkui kape traseikui inchippe mekulan chipelөkөn 

kape kөrөsrancha, chikөpen katөntrapkөpen kөpik kөn tan, pulө wammei Don trantrap. 

Mөilane yau chilliktik pasrөpen namap kucha traseikui kisinkui inchipik kөntan, trenchene 

mallatө misak lawa chish marmupene kuantrө misra petshceichipik kөn chipelө kөn.  

K 

“La música acompaña al hombre guambiano desde su nacimiento hasta su regreso 

espiritual, en los diferentes ciclos de vida, armonizándola. 
El canto ha sido un instrumento por el cual se trasmite diferentes mensajes, contar 

historias, trasmitir saberes, sentimientos, emociones y otros. 

 

La danza como expresión social que permite representar las realidades en una forma 

lúdica, recreativa trasmitiendo contenidos y saberes comunitarios. 

 

Por lo tanto en el espacio escolar debe retomar estos instrumentos pedagógicos que 

son propios de la cultura; entonces las prácticas educativas deben incluir estas formas 

de aprendizaje, de una manera lúdica; buscando que los estudiantes dinamicen el 

aprendizaje de la lengua materna y con ellos “sembrar el pensamiento de los mayores, 

para que en su memoria se siga guardando la historia  y que se trasmita de generación 

en generación”, de igual manera para desarrollar la lectura y escritura de la lengua 

materna”. (P.E.G primera parte  2010: p, 35).  

 

     Lamө nainukkutrikucha isumik kөnchipene, unө kutri na Kasrak kөtrөisrilө kepasrөp 

atriknuk kilka asamikwan, muntamikwan katөkuchi malla metrөtrapikuinawa trupөrap 

tretөwei kusrenantrapisua lutөwan marikөtre.   

 

Mөilөpe kasrak kөtrөisramikpe namui kөmөn chintrape, namuipe palөpa luzpa kөncha, 

inchentө namui palөpa luzpa utrinuk, wantrөkeinuk chukutri atrupik kuikwan trawa aship 

mentөpene, namui illimera kөtriisrinuk atrup, luztusrmera huirinnuk kutriatrup, palaik sre 

musik, kөsrөmusikwei wamwan metrөtrap intilө kөn. Trekuikөppe, truilө latawei namui 

wammei kasrak kөtrisrantrap isuik kөtre. Kөllelөpe trenchipelө kөppe, nam wareinukpe 

mutөkucha wamtөkar kөncha, truilan mөram kusremik kөncha. Inchawei mukucha 

kөrөsrөppe mөra, asha, isua, wamincha maramikwan nu isunanөpelө kөn.  

 

Namui misakutupe chine nuwamintamikkөtre, inchentө yu katөkuchi na chi lutө marikwan 

pөra eshkamikpe namui wammei kөrөsreik wammeran isunantrap kasrak kөtrisrilө pөrik 

kөtre, ka өyantө kөmө, maimara pөrilөyu eshkapelө kөpen tru may meran tөwei isunanөp 

intrap isua. 

Trupөrap waminchipik pөrik wareinkөpene, pөra melsrөntrap. 

Para nosotros la cultura es nuestro pensamiento, nuestra cosmovisión, nuestras 

costumbres y valores, nuestra forma de ser. Esta concepción se aleja de aquellos que 

solo ven la cultura como manifestaciones artísticas: Música, Danza, pintura, literatura, 

etc. (sin desconocer que estos son aspectos importantes de la cultura) (Cabildo del 

pueblo Guambiano 1994. p. 94). 

 

ϴyamei nu isua pөra maimarilө wareikөpene, nampe pesannamө chi lutөmera kөpen isua 

martrappe truyu kementa maramik kөtre. Kakentө, maimariklөpe kantө isuikөmө yamelө 

isua marilө kөtre, chiyu kөpen inchippa nam wareinuk kullarantraptik inchene, trawaasha, 

isua, wamincha maramikөntrei. Pitө plan de vidayu eshkapik kөtre, pulөwammeI cultura 

teikwan, kөshpuniktө kөmuwei, kasrak kөtrisrantraptө kөmuwei,  kape ka pisiklөyu 

pishpashtө kөmө, Cultura teikpe namuinukpe, chiyu kөpen kementapik kөncha, 

trekuikөppe purө nu waminchipik kөtre, incha marөp ampamik, kasrak kөtriisrapikpe 

namui yampu urekkwan kөrөsrөp putreik wammeran kepasrөp marilө kөtre, namui 

mөskei, usri, kelatraptө mur wamөmөtө, kemesra kөrөsrөpelө kuikwan.  

 

Nam misak wareinuk, lamo kasrak kөtriisrilө yu metrap kustri mantө yunvmarөp atrikuan 

pөrtrap. Srөkutri namun kasraranөp, alap, miranөp, atrupik, namui palөpa luzpa, chi kөpen 

kөpene wammөrөsrөp atrupikkuittre, treyu pilamera pureip atrinuk yunөmarөp atrikkuikөn 

1960 pilamerawan wantrөpelө radiourekmera ketrua wantrap mentөpen yantө 

tsantsөnsrөlmera penasraumtrua truilan trawa asha, nөmaship kөnap mentik kuikөn, 

trukutrimpe palөpa, luzpatөkөmө yalik misra kuapeleik pөl mөrik tsantsөn srөlmera 

tөkakucha kөshpunapyu kenamisrөp mentik kөpik kuikөn. 

 

Trumaitө yantө yalik misriknuktөkөmө, kuei yamerayu, alik nuk lincha kasraranөpelө 

kuikөn. Lamө maik wamintikwan pөrik. 

 

“Metrappe nai usrin trenchipikkөppe; pailappe pailapelө kөpik kөncha, inchentө 

ishumpurpe pailamelө kөpik kөncha, ishumpurpe palөpa luzpa utrik nuktө pailapelө 

kөpik kөncha, srua paileinukpe mөkelө ishuk misra pailapelө kөpik kөncha.”   

(Muelas,2020).  

Trek atrup pasreinuk nam wareik chakmөrik ishumpur ashchap ken pekwarein chakupe 

tratraaship pasramka sruktөka pasrarөpelөkui waminchipelө kөn. Yantө 1980 namui 

pirөwan namuitasku punkarui pilamera utuyu wareik chamөrik kan kekөtө misrik kuitre, 

truras taita Segundo Tunubala Gobernadorwawa, wamincha alappe, namui pirө kөncha, 

warein chak mөrik yantө trak misrөp pasreikөpene, mayelei isua kuallchap amun cha. 

Truyu yantө mun trusrik kөn chimө, ampөp menta namui tasku punkaruikөpik kuitre, 

mөiya Santiagoteik namui pirө lentөtө taplincha waramik pasrөtre. Tru pilayu yantө 

pirөwan namui pasramisren, kasrarawa mukucha kөshpunik kөpik kuitre, ishumpur, 

mөkelөke, truyu kutri tsantsөn srөl kөninuk kasrak kөtriisrap mentik kuitre, namui 

luchaswan isua pөra. 

 

Truilөpe mөikatik 19 de julione kasrak kөtriisrilөtөka pilamөrik isup purampөpelө 

kuinashi, trek lincha amtruinuk kan isuapөrik lema teik may kөtrөmisrik kөtre, mukucha 

mөy katik isup purampamik kөntrei “Recuperar la tierra para recuperarlo todo” teik, 

trutөka metraptө amtrap isuinuk, yantө katөkan utөmera pureip ampik kөtre, pirө merayutө 

kөmө. 

Namuy palөpa luzpa kөmne naiyau wamintikwan pөrtrapisua, ilan waminchippe nai 

papaseñormera nai papá, mamitai usri, mөskey wamintiilan mөra katөyu nan waminchen 

pөrikkөtre, kasrak kөtrisiriwan waminchip putreikөpene metrappe tsik piuntsik marөpyu 

kasrak kөtriisrilan waminchip purampik kөn. 

 
“Metrap kasrak kөtrөisrappe nөtrө tsikmera tsipasra srupen pailap llirantrei 

kөtriisrapelөkөn, incha piuntsik martrap tsik pusrrtrap nөtrө pimerayu maya nөtrө 

tsik kuinkucha yammelө misra tsipasra srup mentappe kantө traship cantapelө 

kөn¡Jupiraaaa Achiraaaa¡ trentrechen tsikpe nөkucha min min atrupik kөn mulliptө 

ke, nөkucha tөka cantan chipen tsikkucha mullipik kөn, trencha atrup mentappe piu 

kelatrap wam pupik kөntan. Trunun taita Avelino ken waminchipik kөn ney papa mera 

kөnne.” (Tumiña y Muelas, 2021) 

 

Incha nam misakpe mayelө, waminchipelө kөn nam misaktө kөmө namui tusrmera, pimera 

purukupelө kөncha, chi marөpyutөkucha. Inchawei namune chikөpen mur lutө martrappe 

pishinpinөkucha, kape pi pinөtsura yamikwan kөrөsrөpelө kөn.  

Los misak nos caracterizamos por conservar el idioma (Namui Wam), el vestido, la 

cosmovisión, la música y la danza como parte fundamental de la identidad cultural.  

 

La vida social y cultural del pueblo misak se desenvuelve alrededor de cuatro 

aspectos: 

 

1. La lengua y el pensamiento, aquí se desarrolla o se teje la cosmovisión y la 

espiritualidad guambiana fin del ser existencial, que es transmitido por la oralidad 

de los mayores. 

 

2. Territorio, es el espacio armónico entre el hombre y la naturaleza representada en 

los páramos, lagunas, el arco iris, montañas, astros y espíritus, el cual es 

armonizado por el  pishimarөpik (médico tradicional Misak). 

 

3. Costumbres, es el constante vivir en la relación entre el hombre y la naturaleza, 

aparecen unas formas de vida y de vivencia que son materializados en la minga, 

la danza, el vestido, la música, las creencias y la medicina que son actos de la 

cotidianidad que recrean y crean la cultura.  

 

4. La autoridad, nace en la familia, alrededor del fogón, como pilar de la comunidad 

(a través de los taitas y mamas) son delegados al cabildo que pueden ser 

fortalecidos por la asamblea. (Primera parte P.E.G   p. 3). 

 

Ik utөmera pөlpasren namui umpu eventosmera marөp mentik kөn, semana cultural teik, 

truyu tsantsөn srөl kөnapelө yam wetruikөn urek, matsөrelө, srusral, taitas, mamasmerake 

chi utөmeryu kөpenke; lutө marilөyu, kasrak kөtrisrilөyu, mareeshkeilө, esheluyu, 

lulilөyu, chiyukөpen truneөrөpa misak tul ampa marөpelө kөpik kuikөn. Naken unөkua 

truyu kasrak kөtriisrapyu tөka lincha unik isupik kөn. 

 

Ik utөmera pureip yunөmarөp atrinuk aship atrupen, urek kasrak kөtrisrakui amtrutre 

inchentө trupe, chitap wammera tөkeilan chull incha kusremөtre, pulө wammey (letras 

musicales) mөilөpe purөmai tsalөwamapelөkөtre, ishumpurwan katөkuchi, ratus mөren 

keñiken trek mar chip alap kөtrөisrapelө katik.   

 

Truyu pulөwammey pөrtrap;  rancheras, cumbias, bachatas, reguetón, salsa. Chine 

ketruitre treelan urekpe chikutrinpunө mөrөpkөtre, inchentө kalөkөn chimur naisuinukpe 

өyek kasrak kөtrөisrilan namuimei pөramtikkui asikkөn, namtrikmei, kusremikwan. 

Namui chipurayeilөma nu kөtre, treelan metrөtrawa, ushameran, tusrmeran isua pөrene 

inchippa urektөkөmө kөlelan ken isunanamikku nu purukuntrun, incha nai lutөwan kasrak 

kөtrөisrapyu kepasra namui wammei nakkukyu kutri kөrөsreik wammeran isunantrap cha 

pөrik kөtre. 

Kasrak Kөtrөisrilө.15 

Namuy pөtөkatan. 

Namuy pөtөkatan, chi kөpikuan ashkun 

Srөmpala ellmarikwan, untak tөka kөkun 

Namui pi kapmeran, ell marililan kөpen 

Illi merankucha, untak tөka mөrkun. Bis. 

Ala kualinukpe, kasrak kualmapelө 

Pөtөkatan elөpa, pөshik muchipelө 

 

Kampa misakmerape, chine ellmarөpelө 

Lata kuallipelөkua, parө purammelө 

  

Namui palө pa luz pa, wantrap mentөpene 

Namui nupirawelө sөtөpa linchap pun. 

Escrito por: Nancy Milena Tumiña 05 de diciembre de 2021. 

Yampu kutri kusrep      

Nam misak urekmeraker, 

Pishiyu warapelө 

Nөtrө tunmera tөkarker 

Pikumera tusrrmera 

 

Nam Kualөm mөrik kusreikuan 

Kasrak katrөisrөntreichar 

Yampu wammera tөka 

Misak nurantrap isua. 

¡Mamita pe trenchitaaaan¡ 

 

Nak  tsөl tsөl srutropene, yampun kuantrө misrtruntan. 

Nak Mur wirөp srutrappe, namikik puntrun chi tan. 

Nak srөp latriuta wapene, piuntsik lancha kepenchuntan. 

                                                 

15 Kasrak kөrisrilө pөrөppe, yu pe partө pөrar, yantө wam mentөsrkeinuk pөn katө kөntrapkөn. 

Munchintө wampa wapene, nilө wan lutө tsachun tan. 

Pankun palasik kuchene, wentөsrө chika kөntruntan 

Yaskap keta pi muchene, Kan tө tsum kutri tsuntruntan. 

Ya pala kutri tak peñen, sre puntrapkuitrun chitan. 

  

Inchawey yampu wammeran 

Pesannamө wammөrkun. 

Untak wammera tөka 

Kөripala unchey ketan. 

 

                 Escrito por. Nancy Milena Tumiña. Fecha, 21 de Marzo 2021. 

NӨSIK MENTӨSRKEILӨ 

Registro fotográfico.  

Pirөwan untarap. 

 

Foto 12. Urek pirө wan untarap. Fotografíías de Nancy Milena Tumiña. 

Mөkurek kucha lutө marөp.  

 

Foto 13. Shurmerapa taska lutө maram kusrep. Fotografías de Nancy Milena Tumiña. 

Yampu, yapөtөkatan chi palөmөntrei purukupik. 

 

Foto 14. Nam pishintө tsumikwan purukupik. Fotografías de Nancy Milena Tumiña. 

Pishintө waramikwan isua kusrep. 

Foto 15. Pishintө waramikwan kusrep. Fotografías de Nancy Milena Tumiña. 

MAY MARILƟ 

Kөtrө kasratө ik lutөwan chinchiptө kucha nemarar, paya mөra, trawa asha, llirap uña 

nepua marar, pala palatө ke namarөkөptөkөmө, nu nepua asha kusrentrap isua marar. 

Urekwan untak tөka kasratө lincha waminchip amtruikөtre, namui wamwan, untak 

tөkeikuinawa, katөkuchi tapchik wamintamtik kөpikuimpa, mur sruam pөtramikuan 

isuikөn treyu, pөrik lata, wam lata namuimei isua marik kөn. 

Urechelө puppe kua tsatelө puikөn, inchen namui kampa wammeran isunanөpik kөrөsreik 

wam pasrөpene trunun trawa washa kusreinuk wammera nu yunөmaran, nөmtөwei nu isup 

purampan, tsatik, kape chishik, kelatrөtik kuipe, munkөpen mur kepachip, mentamarөp 

pasrar map isumik, incha, misakpe trekwane tata, mamamereisrө neramikpe untak tөka 

nerik kөmө, namik pala nekwanik pasramik, trek tsakikpe chinchipik kөtashcahp ashchap 

kapkutsik pasramik. Incha kөrikpala pasramikpe, waminchimumik kөncha kөmө, untak 

pala wamintamikwan kusren, kөrtrөtik kөmikpe nan chincheintө pasramik kөn cha 

kөmө, chi utөmerayukөpen purukumtik kөpene untak tөka purukumikwan kusreikөn, 

kakentө nam misakwareinukpe churape nan nepupene, tretөwei untak tөka misak tasik 

tranik kөtrei isua kusrmikuan eshkapen mөra, isua kusreikөn. 

 Yu kampa wamyu kan wamchitө metrөtrawa pөrikkөtrөmisrene, wammerape 

yamkөpene өyetө pөrөp, kusrenanөp ampamik lutө kөtrөmisran.  

 

 Urekmeran, kөrөsreik wammeran kusrem purukupelөkwape, chi utөmerayu 

wamintamik nepupene, isunanөppatө ampamikwan alөntrap, Namui urekmera isua 

kalө yu kekөtrөmөntrei. 

 

 Kasrak kөtrөisrilө nan nu tasik trantan, urek katөkuchi kasraku kutri kusremik, ñim 

kusrenanөpelө kucha ik utөchelan metrөtrantrappe pakatө mantө isua pөramik nai 

lutөyu pөra pөncrar.  

CONCLUSIONES. 

Me siento muy feliz poder concluir mi trabajo con tanto esfuerzo, dedicación y lo más 

importante con mucho amor. Con los niños y niñas he podido entender la importancia 

de escuchar, comprender, soñar y vivir sin importar la necesidad de lujos, sino 

construyendo los lujos que necesito y como yo los quiero.  

La educación desde la cocina, alrededor de la casa y fuera de la casa, nos ayudó a 

comprender que tiene la misma importancia como la que nos enseñan en las escuelas.  

Muchos niños y niñas que llegaron hablando con groserías sintieron que las palabras 

ofenden y discriminan, entendieron que para llegar a ser un buen líder en la 

comunidad no lo hacemos criticando destructivamente sino desde una crítica 

constructiva que ayude a consolidar un espacio para compartir, pensar, preguntar y 

construir desde el ver, escuchar, pensar y hacer.  

En conjunto con los niños, niñas, nuestros padres y abuelos disfrutamos los momentos 

que compartimos juntos, hemos hecho sentir que nuestros mayores y el contexto en 

general son parte de la educación y es la que nos ha llevado hasta ahora a vivir en 

armonía con los demás y como Misak Misak.  

 Queda pendiente seguir trabajando los símbolos del kampa wam, ya que en este 

trabajo mostramos solo un símbolo sagrado que es el kөrөsreik wam. los consejos de 

los mayores.  

 Los cantos para mí fue la pala con la que lucharon nuestros abuelos, porque me ayudó 

ablandar la oralidad como ablando la tierra, para poder sembrar los consejos de 

nuestros mayores. 

 Es importante entender que la etnoeducación no crea un docente para una escuela solo 

para leer y escribir, sino; crea un líder, un maestro, una persona que entiende y lee más 

allá de las letras, que entiende el significado de la educación para la vida y busca 

visibilizar las voces que no hablan y a las que no son escuchadas y escuchados 

 

Glosario Misak 
 

En este glosario expongo las palabras en Namuy wam que me ayudaron a consolidar mi 

sistematización de la Práctica Pedagógica Etnoeducativa - PPE. Hay palabras en español 

que para el namuy wam no tienen traducción, por eso surgen neologismos en nuestra 

propia lengua. Son palabras que las pude encontrar en la cotidianidad familiar, en los 

diálogos con taitas y mamas, en encuentros comunitarios (reuniones, asambleas, mingas) y 

en algunos casos en materiales impresos como cartillas que están escritas en namuy wam. 

También quiero resaltar que hay palabras que vienen del Kampa wam, que gracias a la 

investigación adelantada por integrantes propios de la comunidad, podemos rescatar una 

escritura milenaria que aparecen en las piedras y que actualmente la estamos retomando 

para consolidar la escritura misak con la intención de fortalecer nuestro pensamiento de 

origen si abandonar la escritura que nos ofrece el mismo territorio, un aporte importante 

para que nuestras palabras y pensamientos se compartan también a los estudiantes Misak y 

no Misak que están en proceso de formación en cualquier espacio y nivel educativo. 

 

 

Alinuk: En las Mingas 

Chu nepumik: Objetivos general 

Chu nupumikwan kan kan malsramik: Objetivos específicos. 

¿Chi marikkө?: ¿Qué? 

Isup – waminchip: Pensar – dialogar. 

Isua – marөp: Pensar y hacer 

Ilөsrkөpik isumiku: La reflexión sobre el área problemática. 

Kөrөsreik wammeran: Los consejos de los mayores 

Kusremik: Educar o aprender. 

Kusrep amtrui mөrik marөp purampik: Actividades. 

Kualөm mөrik chi purayeikuan pөrinkilka:   Diario. 

Kueltik: Persona saludable o amable.  

Kusrtik: Ágil en hacer las cosas 

Kөrik palaik: Respetuoso  

Kilka trawa asilө: Marco de referencia. 

Kampa wamwan: Las voces desde los petroglifos. 

Kusrei yau aship atrik: Observación de aula. 

Kasrak kөtrөisrilө: Cantos 

Kөrөsreik tөka kasrak kөtrөisrilө pөrөp: Cantos desde los consejos de los mayores. 

Lantөtө chi isua pөrik: Resumen 

Lutөkutri chi isua pөrik: Introducción.  

Lutөmera: Tareas  

Lutөwan chu marikwan waminchipik: Caracterización del contenido. 

Maimera pөra warilө: Referencias textuales que aportaron a la construcción del trabajo. 

Mөrөkasik: Se refiere cuando te hablan mal o te señalan por no ser juiciosa y juiciosos. 

Malsramik: La planeación. 

Mantөmaramikuan lamik: La ejecución de acciones alternativas.  

Matrakkantө: Aprender bien o aprender con confianza. 

¿Mantө marikkө?: ¿Cómo? 

Mөrөp – aship: Escuchar – ver 

Nai lutө wan kementapik: Referente investigativo. 

Namuy wam: Nuestro idioma. 

Pishintө waramik: Vivir en armonía 

Purayeik: Antecedentes. 

Paya mөrinuk:   Investigar. 

Trawa asha lutө marielө:  Bibliografìas. 

Tөrmarөpik: Justificación  

Taska lutө marinuk: Voces y mensajes desde el arte.  

Trawa ashi, mayelөpa mөrөp: Investigación, Acción Particiátiva.  

Tsunsrөp: Otorgar. 

Urechelө:   Los niños.  

Wamentөsrkeilө: Grabaciones. 

Wammera: Voces. 

Ya: Casa. 

Yampu kөrөsreik wammera: Los consejos de los mayores, desde la casa.  

Ya pөtөkatan kөrөsreik wammera: Los consejos de los mayores alrededor de la casa.  

Ya wapik kөrөsreik wammera: Los consejos de los mayores fuera de la casa.  

Ya pөtөkatan: Alrededor de la casa. 

Ya wampik:   Fuera de la casa. 

Yatul: Huerta. 

